
ᑲᑎᕕᒃ ᓄᓇᓕᓕᒫᑦ ᑲᕙᒪᖓ 

ᒪᓕᒐᖅ 2025-__ 

 

 

ᐱᑦᔪᑎᓕᒃ ᒪᓕᒐᕐᓂᒃ ᐊᑦᑐᐊᔪᓂᒃ ᐱᓇᓱᑦᑎᓯᒍᑎᓂᒃ ᐊᐅᓚᑦᓯᓂᖓᓄᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ.  

 

 

ᐃᒣᒻᒪᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓ (KRG) ᓱᕐᖁᐃᕈᒪᒻᒪᑦ ᑌᒪᖕᖓᓕᒫᖅ ᐱᖁᑎᓂᒃ ᐱᒍᑦᔨᐅᑎᓂᓪᓗ ᐱᑖᖃᕐᑕᓂᕐᒥᒃ 

ᒪᓕᒍᑎᒋᓗᒍ ᑭᖕᖒᒪᑦᓯᐅᑎᒥᓂᒃ ᐊᒻᒪᓗ ᓂᐅᕕᕐᕕᓴᑎᒍᑦ ᐱᓐᓇᓂᕐᐹᓂᒃ. ᑕᒪᓐᓇᓗ ᑐᕌᕐᓱᒍ, KRG ᐱᐅᑦᓴᓂᕐᓴᐅᒪᑦ 

ᓲᓱᑦᓴᕈᑎᓕᓐᓂᒃ ᑐᑦᓯᕋᕐᑕᐅᔪᓂᒃ ᐱᐅᔫᑎᑦᓯᒍᑎᓂᒃ, ᐱᑦᓯᐊᓂᒍᑎᓂᓪᓗ ᓇᐅᒧᑦ ᓇᕐᖓᑕᐅᒍᓐᓇᖏᑦᑐᓂᒃ, ᐊᒻᒪᓗ 

ᐊᑭᖏᑎᒍᑦ ᐊᑭᒪᔪᖃᑕᐅᔪᓂᒃ;  

 

ᐃᒣᒻᒪᑦ ᑖᓐᓇ ᒪᓕᒐᖅ ᑫᒥᑕᐅᒻᒪᑦ ᐃᓱᐊᖁᑎᑦᓴᐅᑎᓪᓗᒍ ᐋᕐᕿᓯᒪᔪᓄᑦ ᐃᓚᖓᓂ 358-ᒥ ᐱᖁᔭᒥ ᐱᑦᔪᑎᓕᒻᒥ ᑕᕐᕋᒥ 

ᓄᓇᓕᓐᓂᒃ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ (CQLR, c. V-6.1) ᒪᓕᒐᐅᓗᓂ KRG-ᑯᑦ ᐱᓇᓱᑦᑎᓯᒍᑎᓂᒃ 

ᐊᐅᓚᑦᓯᓂᖓᓄᑦ ᐊᒻᒪᓗ ᐃᓗᓕᖃᕐᒪᑦ ᐋᕐᕿᓯᒪᐅᑎᓂᒃ ᑐᕌᕐᑐᓂᒃ ᓱᕐᖁᐃᑐᓕᐅᕐᓂᒧᑦ ᒪᓕᓐᓂᖓᓂᒃ ᓇᐅᓕᒫᓂᒃ 

ᐊᑐᕐᑐᓴᓂᒃ ᐊᑭᑦᓴᓂᒃ-ᐋᕐᕿᓱᐃᓂᕐᓗᓂᕐᒥᒃ-ᐊᑭᓂᐊᕈᑎᓂᒃ ᐱᖁᔭᓂᒃ; 

 

ᐃᒣᒻᒪᑦ ᒪᓕᒐᖅ ᑐᕌᕐᒪᑦ ᓱᕐᖁᐃᓂᕐᒧᑦ ᒪᓕᒍᑎᖃᑦᓯᐊᓂᕐᒥᒃ ᐊᔭᐅᕐᑐᓂᒃᑯᑦ ᐱᖕᖏᓯᕐᑐᖏᓐᓂᒧᑦ ᐊᒻᒪᓗ ᐱᑦᓯᐊᕈᑎᖃᕐᓂᒧᑦ 

ᐱᖁᔭᒥᒃ (CQLR, ᓵᑉᑕ T 11.011) ᐊᒻᒪᓗ ᒪᓕᒐᕐᒥᒃ ᐱᓂᐊᕐᓂᖏᓐᓄᑦ ᐊᔭᐅᕐᑎᐅᔪᑦ (CQLR, c. T11-011, r. 

2) ᐊᑐᓕᕐᑎᑕᐅᓯᒪᔪᒥᒃ ᑌᑦᓱᒪ ᐱᖁᔭᐅᑉ ᐊᑖᒍᑦ; 

 

ᐃᒣᒻᒪᑦ ᒪᓕᒐᖅ ᓯᕗᕐᓂᒋᐊᕐᒪᑦ ᐃᓕᕋᓱᐊᑎᑦᓯᓂᕐᒥᒃ, ᓱᑎᑦᓯᒍᓐᓇᓂᕆᔭᒥᒃ ᓂᐅᕐᕈᓯᕐᓂᒥᒃ, ᐅᐃᕖᓐᓂᒥᒃ, ᐹᕐᓯᖓᐅᑎᔪᓂᒃ 

ᑯᒻᒪᓲᑎᖃᕈᑏᑦ ᓄᐃᓂᖏᓐᓂᒃ ᐊᒻᒪᓗ ᐊᓯᓕᒫᖏᓐᓂᒃ ᖃᓄᐃᓕᖓᐅᑎᓂᒃ ᐃᓱᐃᓪᓕᑎᑦᓯᒍᓇᐅᔪᓂᒃ ᐊᑦᔨᒌᑦᑎᓯᓂᖓᓂᒃ 

ᐅᕝᕙᓘᓐᓃᑦ ᐃᓪᓗᐃᓈᖕᖏᓂᖓᓂᒃ ᐊᑭᑦᓴᓂᒃ ᑐᑦᓯᕋᐅᑎᐅᑉ ᐅᕝᕙᓘᓐᓃᑦ ᐊᐅᓚᑦᓯᒍᑕᐅᔪᐃᑦ ᓄᐃᓚᕿᔪᒥᒃ 

ᐱᓇᓱᑦᑎᓯᒍᑎᒥᒃ; 

 

ᐃᒣᒻᒪᑦ ᒪᓕᒐᖅ ᑐᕌᖓᒻᒪᑦ ᑐᑭᒧᐊᑦᑎᓯᓂᕐᒧᑦ ᑐᑭᑖᕐᓂᐅᑉ ᐋᕐᕿᑕᐅᒍᑎᖏᓐᓂᒃ ᐊᖏᕐᓂᐊᓗᓂ ᐋᕐᕿᒋᐊᕐᑎᓯᒍᑎᓂᒃ 

ᐱᓇᓱᑦᑎᓯᒍᑎᒥ, ᐊᒻᒪᓗ ᑫᓪᓗᑐᕐᓂᒧᑦ ᐃᓄᓐᓂᒃ ᐱᖁᑎᑖᕐᕕᓂᒃ ᐊᒻᒪᓗ ᐃᑉᐱᒍᓱᑦᓯᐊᓗᓂ ᓂᐅᕕᕐᐸᓂᕐᒥᒃ; 

 

ᐃᒣᒻᒪᑦ ᐃᓱᒪᒍᑕᐅᒻᒪᑦ ᑌᒣᑦᑐᖅ ᒪᓕᒐᖅ ᐊᑐᓕᕐᑎᑕᐅᒋᐊᖃᓕᕐᑎᓗᒍ; 

 

ᐃᒣᒻᒪᑦ ᑲᑎᒪᔩᑦ ᕿᒥᕐᕈᓯᒪᒻᒪᑕ ᐅᖄᒍᑎᖃᕐᓯᒪᒻᒪᑕᓗ ᐅᐃᒍᒋᓕᐅᑎᔪᓂᒃ ᒪᓕᒐᕐᓂᒃ ᐃᓕᖓᔪᓂᒃ ᐱᓇᓱᑦᑎᓯᒍᑏᑦ 

ᐊᐅᓚᑕᐅᓂᖓᓄᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ ᐊᒻᒪᓗ ᐊᖏᕐᒪᑕ ᑖᒃᑯᓂᖓ. 

 

 

ᒪᑯᐊ ᓄᐃᓯᔪᑦ ᑌᒣᒻᒪᑦ ᐊᑐᕐᑐᓕᐊᖑᕗᑦ:  

 

1. ᓯᕗᓪᓕᒥᒃ ᐅᖃᕐᑕᐅᒋᐊᖕᖓᑐᑦ ᐃᓚᐅᓪᓚᕆᑦᑎᓗᒋᑦ ᑖᑦᓱᒧᖓ ᒪᓕᒐᕐᒧᑦ; 

 

2. ᐅᐃᒍᒋᓕᐅᑎᔪᑦ ᒪᓕᒉᑦ ᐱᓇᓱᑦᑎᓯᒍᑏᑦ ᐊᐅᓚᑕᐅᓂᖓᓄᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ ᐊᖏᕐᑕᐅᑎᓪᓗᒋᑦ; 

 

3. ᑖᓐᓇ ᒪᓕᒐᖅ ᐊᑐᓯᑎᓪᓗᒍ ᐊᓪᓚᓂᐊᒐᓕᐊᖑᓂᖓᑕ ᐅᓪᓗᖓᓂ. 

 

ᐊᖏᕐᑐᑦ:  

ᐊᐅᑳᕐᑐᑦ:  

ᓂᕈᐊᖕᖏᑐᑦ:  

ᓄᐃᑕᖕᖏᑐᑦ:  

ᐊᖏᕐᑕᐅᓂᖓᑕ ᐅᓪᓗᖓ:  

ᐊᓪᓚᓂᐊᒐᓕᐊᖑᓂᖓᑕ ᐅᓪᓗᖓ:  

ᐅᖃᕐᑎᐅᑉ ᐊᑎᓕᐅᕐᕕᖓ: (S)  

ᐊᓪᓚᑎᐅᑉ ᐊᑎᓕᐅᕐᕕᖓ: (S)  

ᒪᓕᒐᖅ ᐱᑦᔪᑎᓕᒃ ᒪᓕᒐᕐᓂᒃ ᐃᓕᖓᔪᓂᒃ ᐱᓇᓱᑦᑎᓯᒍᑏᑦ ᐊᐅᓚᑕᐅᓂᖓᓄᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ  

 

ᐅᖃᕆᐊᖕᖓᐅᑏᑦ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ (“KRG”) ᑲᕙᒫᐱᒻᒪᕆᐅᕗᖅ ᐊᐅᓚᑦᓯᕕᖃᕐᓱᓂ ᑯᐯᒃ ᓄᓇᖓᓂ ᐃᓂᓕᒻᒥ 55° ᑕᕐᕋᖓᓂ ᐊᒻᒪᓗ 

ᐊᐅᓚᑕᐅᕗᖅ ᐱᖁᔭᒧᑦ ᐱᑦᔪᑎᓕᒻᒧᑦ ᑕᕐᕋᒥ ᓄᓇᓕᓐᓂᒃ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ) (CQLR, c. V-6.1). 

ᑖᓐᓇ ᒪᓕᒐᖅ ᐊᑐᓕᕐᑎᑕᐅᕗᖅ ᐊᓪᓚᓯᒪᔪᕐᑕᖓ ᐃᓱᐊᖁᑕᐅᑎᓪᓗᒍ ᐋᕐᕿᓯᒪᔪᓄᑦ ᐃᓚᖓᓂ 358-ᒥ ᐱᖁᔭᒥ ᐱᑦᔪᑎᓕᒻᒥ ᑕᕐᕋᒥ 

ᓄᓇᓕᓐᓂᒃ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ (CQLR, c. V-6.1) ᑐᑭᒧᐊᒍᑎᑦᓴᐅᓱᓂ KRG-ᑯᑦ ᐱᓇᓱᑦᑎᓯᒍᑎᓂᒃ ᐊᐅᓚᑦᓯᓂᖓᓄᑦ 

ᐊᒻᒪᓗ ᑐᕌᖓᕗᖅ ᐅᑯᓄᖓ:  

1) ᓱᕐᖁᐃᓂᖅ ᒪᓕᒍᑎᖃᕐᓂᒥᒃ ᓇᐅᑐᐃᓐᓂᒃ ᐊᑐᕐᑐᓴᓂᒃ ᐊᑭᑦᓴᓂᒃ-ᐋᕐᕿᓱᐃᓂᕐᓗᓂᕐᒥᒃ-ᐊᑭᓂᐊᕈᑎᓂᒃ ᐱᖁᔭᓂᒃ; 

2) ᓱᕐᖁᐃᓂᖅ ᒪᓕᒍᑎᖃᕐᓂᒥᒃ ᐊᔭᐅᕐᑐᓂᒃᑯᑦ ᐱᖕᖏᓯᕐᑐᖏᓐᓂᒧᑦ ᐊᒻᒪᓗ ᐱᑦᓯᐊᕈᑎᖃᕐᓂᒧᑦ ᐱᖁᔭᒥᒃ (CQLR, ᓵᑉᑕ T 

11.011) ᐊᒻᒪᓗ ᒪᓕᒐᕐᒥᒃ ᐊᔭᐅᕐᑎᐅᔪᑦ ᐱᓂᐊᕐᓂᖏᓐᓄᑦ (CQLR, c. T11-011, r. 2) ᐊᑐᓕᕐᑎᑕᐅᓯᒪᔪᒥᒃ ᑌᑦᓱᒪ 

ᐱᖁᔭᐅᑉ ᐊᑖᒍᑦ; 

3) ᓯᕗᕐᖏᓂᓯᒪᓂᖅ ᐃᓕᕋᓱᐊᑎᑦᓯᓂᕐᒥᒃ, ᓱᑎᑦᓯᒍᓐᓇᓂᕆᔭᒥᒃ ᓂᐅᕐᕈᑎᖃᕐᓂᒥᒃ, ᐊᒻᒪᓗ ᐅᐃᕖᓐᓂᒥᒃ;   

4) ᓯᕗᕐᖏᓂᓯᒪᓂᖅ ᐹᕐᓯᖓᐅᑎᔪᓂᒃ ᑯᒻᒪᓲᑎᖃᕐᓂᐅᑉ ᓄᐃᒍᑎᖏᓐᓂᒃ;  

5) ᓯᕗᕐᖏᓂᓯᒪᓂᖅ ᓇᐅᑐᐃᓐᓇᒥᒃ ᐊᓯᐊᓂᒃ ᖃᓄᐃᓕᖓᓂᕐᒥᒃ ᐃᓱᐃᓪᓕᑎᑦᓯᒍᓇᐅᔪᒥᒃ ᐊᑦᔨᒌᑦᑎᓯᓂᖓᓂᒃ ᐅᕝᕙᓘᓐᓃᑦ 

ᐃᓪᓗᐃᓈᖕᖏᓂᖓᓂᒃ ᐊᑭᑦᓴᓂᒃ ᑐᑦᓯᕋᐅᑎᐅᑉ ᐅᕝᕙᓘᓐᓃᑦ ᐊᐅᓚᑦᓯᒍᑕᐅᔪᐃᑦ ᓄᐃᓚᕿᔪᒥᒃ ᐱᓇᓱᑦᑎᓯᒍᑎᒥᒃ;  

6) ᐊᐅᓚᑦᓯᒍᑕᐅᓂᖅ ᑐᑭᑖᕐᓂᐅᑉ ᐋᕐᕿᑕᐅᒍᑎᖏᓐᓂᒃ ᐊᖏᕐᓂᐊᓗᓂ ᐋᕐᕿᒋᐊᕐᑎᓯᒍᑎᓂᒃ ᐱᓇᓱᑦᑎᓯᒍᑎᒥᒃ;  

7) ᑫᓪᓗᑐᕐᓂᖅ ᐃᓄᓐᓂᒃ ᐱᖁᑎᑖᕐᕕᓂᒃ; 

8) ᑫᓪᓗᑐᕐᓂᖅ ᐃᑉᐱᒍᓱᑦᓯᐊᓗᓂ ᓂᐅᕕᕐᐸᓂᕐᒥᒃ; 

9) ᐱᖕᖏᓯᕐᑐᖏᓐᓂᖅ ᐊᒻᒪᓗ ᓂᑲᓇᕋᓂ ᐊᐅᓚᑦᓯᓂᖅ ᐃᓄᓕᒫᕐᓯᐅᑎᓂᒃ ᑮᓇᐅᔭᓂᒃ.  

 

ᓵᑉᑕ I 

ᐊᐅᓚᑦᓯᒍᑕᐅᔪᑦ ᑐᑭᖏᑦ  

1. ᑐᑭᖏᑦ – KRG ᓱᕐᖁᐃᑎᑦᓯᒍᒪᕗᖅ ᑌᒪᖕᖓᓕᒫᖅ ᐱᖁᑎᓂᒃ ᐱᒍᑦᔨᐅᑎᓂᓪᓗ ᐱᑖᖃᕐᑕᓂᕐᒥᒃ ᒪᓕᒍᑎᒋᓗᒍ 

ᑭᖕᖒᒪᑦᓯᐅᑎᒥᓂᒃ ᐊᒻᒪᓗ ᓂᐅᕕᕐᕕᓴᑎᒍᑦ ᐱᓐᓇᓂᕐᐹᓂᒃ. ᑕᒪᓐᓇ ᑐᕌᕐᓱᒍ, KRG ᐱᐅᑦᓴᓂᕐᓴᐅᕗᖅ ᓲᓱᑦᓴᕈᑎᓕᓐᓂᒃ 

ᑐᑦᓯᕋᕐᑕᐅᔪᓂᒃ ᐱᐅᔫᑎᑦᓯᒍᑎᓂᒃ, ᐱᑦᓯᐊᓂᒍᑎᓂᓪᓗ ᓇᐅᒧᑦ ᓇᕐᖓᕈᑕᐅᒍᓐᓇᖏᑦᑐᓂᒃ, ᐊᒻᒪᓗ ᐊᑭᒪᔪᖃᑦᑕᐅᔪᓂᒃ. 

 

2. ᐱᖁᑎᑖᕐᓂᐅᑉ ᑲᔪᓯᒍᓯᖓ – ᐱᖁᑎᑖᕐᓂᐅᑉ ᑲᔪᓯᒍᓯᖓ ᐊᑑᑎᕗᖅ ᐃᑎᒐᓱᖕᖏᑐᑦ ᐱᖁᔭᑎᒍᑦ ᒪᓕᒐᕐᑎᒍᓪᓗ ᐃᓂᓪᓚᖓᐅᑏᑦ 

ᐃᓗᐊᒍᑦ ᑐᕌᕈᑕᐅᑦᓱᓂ ᓱᕐᖁᐃᓂᕐᒧᑦ ᐊᑦᔨᒌᑦᑎᓯᓂᕐᒥᒃ, ᓂᑲᓀᓐᓂᒥᒃ, ᐱᖕᖏᓯᕐᑐᖏᓐᓂᒥᒃ ᐊᒻᒪᓗ ᐃᑉᐱᒍᓱᑦᓯᐊᓗᓂ 

ᐊᐅᓚᑦᓯᓂᕐᒥᒃ ᐃᓄᓕᒫᕐᓯᐅᑎᓂᒃ ᑮᓇᐅᔭᓂᒃ.  

 

ᓵᑉᑕ II  

ᒪᓕᒐᐅᑉ ᐊᐅᓚᑕᖏᑦ  

3. ᐱᓇᓱᑦᑎᓯᒍᑏᑦ ᐊᑭᓕᕐᑐᑕᐅᔪᑦ – ᑖᓐᓇ ᒪᓕᒐᖅ ᐊᑐᓚᖓᔪᖅ ᓇᐅᓕᒫᓄᑦ ᐊᒻᒪᓗ ᐃᓘᓐᓀᓄᑦ ᐱᓇᓱᑦᑎᓯᒍᑎᓄᑦ KRG-ᑯᑦ 

ᑐᕐᖁᕕᖏᓐᓄᑦ ᖃᓗᖕᖏᑕᑐᐊᕆᓗᒋᑦ ᐱᓇᓱᑦᑎᖃᕐᓂᒧᑦ-ᐊᑦᑐᐊᔪᑦ ᐱᓇᓱᑦᑎᓯᒍᑏᑦ. 

 

4. ᐊᖏᖃᑎᒌᒍᑏᑦ ᐃᓚᐅᑎᑕᐅᖕᖏᑐᑦ - ᑖᓐᓇ ᒪᓕᒐᖅ ᐊᑐᖕᖏᑐᖅ ᐱᔭᕇᕐᓯᒪᔪᒧᑦ ᐊᖏᖃᑎᒌᒍᑎᒧᑦ ᐊᐅᓚᑕᐅᔪᒧᑦ ᐃᓚᖏᓐᓄᑦ 

351.1-ᒥᒃ 353.1-ᒧᑦ ᐱᖁᔭᒥ ᐱᑦᔪᑎᓕᒻᒥ ᑕᕐᕋᒥ ᓄᓇᓕᓐᓂᒃ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ ᐋᕐᕿᑕᐅᓯᒪᔪᒧᑦ 

ᑯᐯᒃᑯᑦ ᑲᕙᒪᖓ ᐁᑉᐸᕆᑦᓱᒍ, ᑐᕐᖃᑕᕐᕕᖏᑕᓘᓐᓃᑦ ᐃᓚᖓᑦ, ᓇᐅᑐᐃᓐᓇᓘᓐᓃᑦ ᑎᒥᐅᔪᖅ, ᖃᓗᓗᒍ ᐃᓄᓕᒫᓄᑦ ᑎᒥᐅᔪᖅ, 

ᑲᕙᒫᐱᒃ, ᓄᓇᓕᒃ, ᑲᑐᑦᔨᖃᑎᒌᓐᓂᖅ, ᐃᓕᓐᓂᐊᕕᓐᓂᒃ ᐱᒍᑦᔨᕕᒃ ᐅᕝᕙᓘᓐᓃᑦ ᐃᓕᓐᓂᐊᓂᓕᕆᓂᕐᒧᑦ ᑲᑎᒪᕕᒃ. 

5. ᐊᑭᑦᓴᓂᒃ ᑐᑦᓯᕋᐅᑏᑦ ᐊᓪᓚᖁᑎᖏᑦ – ᑖᓐᓇ ᒪᓕᒐᖅ ᐃᓚᐅᓪᓚᕆᑉᐳᖅ ᓇᐅᑐᐃᓐᓇᒧᑦ ᐱᓇᓱᑦᑎᓯᒍᑎᒧᑦ ᐅᕝᕙᓘᓐᓃᑦ ᐊᑭᑦᓴᓂᒃ 

ᑐᑦᓯᕋᐅᑎᐅᑉ ᐊᓪᓚᖁᑎᖓᓄᑦ ᐊᒻᒪᓗ ᑌᒣᑦᑑᓂᑯᖓᓄᑦ, ᐊᑐᕐᓂᖏᑦ ᑎᒍᓗᒋᑦ ᐃᓚᐅᖃᑦᑕᐅᕗᖅ ᐅᐊᕈᑎᓂ ᐊᑭᑦᓴᓂᒃ ᐊᓪᓚᒍᑎᓄᑦ 

ᑕᒪᓐᓇ ᑐᑭᖃᕐᑎᓗᒍ ᐊᑭᑦᓴᓕᐅᕐᑐᑦ ᒪᓕᒐᐅᑎᓪᓗᒍ ᐅᖃᖃᑦᑕᕆᐊᖃᕐᓂᖓᓂᒃ, ᐊᑭᑦᓴᓕᐅᕈᑎᒥᓂ, ᐃᓕᑕᕐᓯᓯᒪᓂᕐᒥᓂᒃ ᑖᑦᓱᒥᖓ 

ᒪᓕᒐᕐᒥᒃ ᐊᒻᒪᓗ ᒪᓕᓐᓂᐊᓂᕐᒥᓂᒃ ᑖᑦᓱᒥᖓ.  

 

6. ᐃᓄᐃᑦ ᐃᓱᒪᒋᔭᐅᔪᑦ – ᑖᓐᓇ ᒪᓕᒐᖅ ᐊᑐᕐᓂᐊᑐᖅ ᐃᓘᓐᓇᖏᓐᓄᑦ ᑲᑎᒪᔨᓂ ᐃᓚᐅᔪᓄᑦ, ᐊᑦᔨᒌᖕᖏᑐᓂ ᑲᑎᒪᔨᐊᐱᖏᓐᓂ 

ᐃᓚᐅᔪᓄᑦ, ᖃᓗᓯᓗᓂ ᑌᒃᑯᓂᖓ ᐃᓄᓐᓂᒃ ᑎᓕᔭᐅᒪᔪᓂᒃ ᐃᓚᐅᓂᐊᕐᑎᓗᒋᑦ ᓇᓪᓕᑳᕐᑎᓄᑦ ᑲᑎᒪᔨᐊᐱᓐᓄᑦ 

ᐱᖕᖑᑎᑕᐅᓯᒪᔪᓄᑦ ᕿᒥᕐᕈᔨᐅᓂᐊᕐᑎᓗᒋᑦ ᐊᑭᑦᓴᓕᐅᕈᑎᓂᒃ, KRG-ᑯᑦ ᑲᒪᔨᒻᒪᕆᖏᓐᓄᑦ, ᓇᐅᑐᐃᓐᓇᒧᑦ ᐃᓄᒻᒧᑦ 

ᐱᒍᑦᔨᐅᑎᒥᓂᒃ ᑎᒍᒥᐊᕐᑕᐅᔨᐊᓕᒻᒧᑦ KRG-ᑯᓄᑦ ᐃᓂᓪᓚᖓᒍᑕᐅᔪᑦ ᐱᓇᓱᑦᑎᓯᒍᑎᒥᒃ ᑐᓂᔨᓂᐅᑉ ᐅᕝᕙᓘᓐᓃᑦ ᐊᐅᓚᑦᓯᓂᐅᑉ 

ᐃᓗᐊᒍᑦ, ᐊᒻᒪᓗ ᓇᐅᑐᐃᓐᓇᓄᑦ ᐊᑭᑦᓴᒥᓂᒃ ᓄᐃᑦᓯᑐᐃᓐᓇᕆᐊᓕᓐᓄᑦ ᐅᕝᕙᓘᓐᓃᑦ ᐱᖁᑎᑖᕐᕕᓄᑦ. 

 

7. ᐃᓕᖃᕐᓂᖅ – ᐃᓘᓐᓇᑎᒃ KRG-ᑯᓂ ᐊᖓᔪᕐᖃᐅᓂᕐᒧᑦ ᓂᕈᐊᕐᑕᐅᓯᒪᔪᑦ ᑌᒪᖕᖓᓕᒫᖅ ᐊᑐᕐᑌᓕᒋᐊᖃᕐᖁᑦ ᐃᓂᒥᓂᒃ 

ᓂᕈᐊᕐᓯᒪᓂᕐᓴᐅᒍᑎᒋᓗᒍ ᐱᓇᓱᑦᑎᓯᒍᑎᐅᑉ ᑐᓂᔭᐅᓂᖓᓂᒃ ᓇᐅᓪᓗᑯᒧᑦ ᐱᖁᑎᑖᕐᕕᒧᑦ. 

 

8. ᐃᑦᓯᕙᐅᑕᐅᑉ ᓄᑭᖏᑦ – ᑖᓐᓇ ᒪᓕᒐᖅ ᐱᕕᑭᓪᓕᑎᕆᖕᖏᑐᖅ ᐳᕐᑐᓂᕐᓴᓂ ᑲᑎᒪᔨᓂ ᐃᑦᓯᕙᑕᐅᑉ ᓄᑭᖏᓐᓂᒃ 

ᑎᓕᔨᒍᑎᖃᕈᓐᓇᓗᓂ ᓇᐅᑐᐃᓐᓇᒥᒃ ᑮᓇᐅᔦᕈᑎᒥᒃ ᐃᓱᒪᒋᔭᐅᔪᒥᒃ ᐊᑐᕆᐊᖃᕐᑎᓗᒍ ᐃᓚᖓᑕ 358.2 ᐊᑖᒍᑦ ᐱᖁᔭᒥ 

ᐱᑦᔪᑎᓕᒻᒥ ᑕᕐᕋᒥ ᓄᓇᓕᓐᓂᒃ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ. 

 

9. ᐱᖁᔦᑦ ᐊᓯᖏᑦ – ᑖᓐᓇ ᒪᓕᒐᖅ ᐊᑐᕐᓂᐊᑐᖅ ᒪᓕᒋᐊᖃᕐᓗᓂ ᐊᓯᖏᓐᓂᒃ ᐊᑐᕐᑐᓴᓂᒃ ᐱᖁᔭᓂᒃ ᑌᓗᒍ, ᐱᖁᔭᒥᒃ ᐱᑦᔪᑎᓕᒻᒥᒃ 

ᑕᕐᕋᒥ ᓄᓇᓕᓐᓂᒃ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ. ᐊᖏᖃᑎᒌᖕᖏᑐᓂᒃ ᓄᐃᔪᖃᕐᐸᑦ ᐋᕐᕿᑕᐅᔪᑦ ᑖᑦᓱᒧᖓ ᒪᓕᒐᕐᒧᑦ 

ᐊᒻᒪᓗ ᐱᖁᔭᐅᑉ ᐊᑯᓐᓂᖓᓂ, ᑖᓐᓇ ᑭᖑᓪᓕᖅ ᓱᓕᓂᕐᓴᐅᓚᖓᔪᖅ. 

 

10. ᐱᓪᓗᑯᒋᐊᓕᓐᓄᑦ ᐃᑲᔪᕐᓂᖅ ᑕᕐᕋᒥ ᓄᓇᓕᓐᓂᒃ – ᑖᓐᓇ ᒪᓕᒐᖅ ᐊᑐᕐᑐᖅ ᐋᕐᕿᒋᐊᕈᑎᒋᒋᐊᓕᖏᑦ ᐊᑎᓗᒋᑦ ᓇᐅᑐᐃᓐᓇᒧᑦ 

KRG-ᑯᑦ ᐋᕐᕿᑕᖓᓄᑦ ᑎᓕᔭᐅᒪᒍᑎᒥᒍᑦ ᓄᐃᑕᑦᓯᔨᐅᑦᓱᓂ ᐱᓪᓗᑯᒋᐊᓕᑎᒍᑦ ᐃᑲᔪᕈᑎᓂᒃ ᑕᕐᕋᒥ ᓄᓇᓕᓐᓄᑦ. 

 

11. ᐃᓄᒃ ᑲᒪᒋᔭᓕᒃ ᐊᑐᕐᑎᓯᓂᕐᒥᒃ – ᑐᑭᒧᐊᑦᑎᓯᔨ ᐊᐅᓚᑦᓯᒍᑎᓂᒃ ᐱᓇᓱᕝᕕᒥᒃ ᑲᒪᔨᐅᕗᖅ ᑖᑦᓱᒪ ᒪᓕᒐᐅᑉ ᐊᑐᕐᑎᑕᐅᓂᖓᓂᒃ.   

 

12. ᐱᖕᖏᓯᕐᑐᖏᓐᓂᖅ ᐊᒻᒪᓗ ᐃᑉᐱᒍᑦᓯᐊᓗᓂ ᐊᐅᓚᑦᓯᓂᖅ ᐃᓕᒫᕐᓯᐅᑎᓂᒃ ᑮᓇᐅᔭᓂᒃ.  

 

ᓵᑉᑕ III  

ᐅᓕᕐᓀᓯᒍᑏᑦ  

13. ᑕᒡᒐᓂ ᒪᓕᒐᕐᒥ, ᓄᐃᓯᔪᑦ ᑌᓯᒍᑏᑦ ᐊᒻᒪᓗ ᐅᖃᐅᓰᑦ, ᖃᓄᖅ ᐊᑐᕐᑕᐅᓂᖓ ᓇᓗᓀᕐᓯᖏᑐᐊᕐᐸᑦ ᐊᓯᐊᓂᒃ ᑐᑭᖃᕐᓂᖓᓂᒃ, 

ᑐᑭᖃᓚᖓᔪᑦ ᑐᑭᒥᒃ ᑕᒡᒐᓂ ᓇᓗᓀᕐᑕᐅᓯᔪᒥᒃ ᑕᒪᑐᒪ ᑭᖑᓂᐊᓂ ᐊᑐᓂ ᑕᒪᒃᑯᓄᖓ ᐃᓛᒃᑯᑦ: 

 

“ᑐᑦᓯᕋᐅᑎ ᐊᑭᑦᓴᓂᒃ ᐃᓚᐅᖁᔨᒍᑎᒋᓗᒍ”: ᒪᓕᒐᓕᐅᕐᓯᒪᔪᖅ ᐱᕐᕈᓯᖅ ᐱᓇᓱᑦᑎᓯᒍᑎᒥᒃ ᑐᓂᔨᒍᑕᐅᔪᖅ ᐊᑭᑦᓴᓂᒃ ᑐᑦᓯᕋᐅᑎᒥᒃ 

ᐃᓚᐅᖁᔭᐅᔪᓄᑦ ᓄᐃᑕᐅᔪᖃᓚᐅᕐᑎᓗᒍ ᐊᓪᓚᓯᒪᔪᕐᑎᒍᑦ ᐃᑭᓐᓂᐹᖓᓄᑦ ᒪᕐᕈᐃᓄᑦ ᐱᖁᑎᑖᕐᕕᓄᑦ. “ᑐᑦᓯᕋᐅᑎᒥᒃ ᐊᑭᑦᓴᓂᒃ 

ᐃᓚᐅᖁᔨᒍᑎᒋᓗᒍ” ᐅᓕᕐᓀᓯᒍᑎᒧᑦ ᖃᓗᔭᐅᖕᖏᑐᑦ ᐊᑭᓂᒃ ᑐᑦᓯᕋᐅᑏᑦ ᓄᐃᑕᐅᔪᑦ ᐱᖁᔭᓄᑦ ᐊᑭᑦᓴᓂᒃ ᑐᑦᓯᕋᐅᑎᒥᒃ ᓄᐃᑦᓯᓗᓂ 

ᑭᓯᐊᓂᐅᑎᑕᐅᑎᓐᓇᒍ.   

“ᑲᑎᒪᔨᐊᐲᑦ ᐊᒻᒪᓗ ᑲᑎᒪᕖᑦ KRG-ᑯᓄᑦ”: ᓇᐅᑐᐃᓐᓇᖅ ᑎᒥᐅᔪᖅ KRG-ᑯᓄᑦ ᑎᓕᔭᐅᒪᔪᖅ. ᑕᒡᒍᖓ ᐅᓕᕐᓀᓯᒍᑎᒧᑦ ᐃᓚᐅᖕᖏᑐᑦ 

ᑲᑎᕕᒃ ᐊᕙᑎᐅᑉ ᐱᐅᓂᖓᓄᑦ ᑲᑎᒪᕕᒃ ᐊᒻᒪᓗ ᓇᐅᑐᐃᓐᓇᖅ ᑎᒥᐅᔪᖅ ᐱᖕᖑᑎᑕᐅᓯᒪᔪᖅ ᔦᒻᔅ ᐯᒥ ᐊᒻᒪᓗ ᑯᐯᒃ ᑕᕐᕋᖓᓂ 

ᐊᖏᖃᑎᒌᓐᓂᒧᑦ, KRG-ᑯᓐᓂ ᐊᖓᔪᕐᖃᐅᓂᕐᒧᑦ ᓂᕈᐊᕐᑕᐅᒪᔪᑦ ᐃᓚᐅᒐᓗᐊᕐᐸᑕ ᑲᑎᒪᔨᖏᓐᓂ.   

“ᐱᓇᓱᑦᑎᓯᒍᑎ”: ᓇᐅᑐᐃᓐᓇᖅ ᐱᓇᓱᑦᑎᓯᒍᑎ ᐊᑐᕆᐊᖃᕐᑎᓯᔪᖅ KRG-ᑯᑦ ᑮᓇᐅᔭᕐᑐᓂᖓᓂᒃ.  

“ᐱᓇᓱᑦᑎᓯᒍᑎ ᑕᒣᓐᓄᑦ ᐊᖏᕈᑕᐅᓯᒪᔪᖅ”: ᐱᓇᓱᑦᑎᓯᒍᑎ ᐋᕐᕿᑕᐅᓯᒪᔪᖅ ᑐᕃᓐᓇᓱᓂ ᐱᖁᑎᑖᕐᕕᒧᑦ, ᐊᑭᑦᓴᓂᒃ ᑐᑦᓯᕋᐅᑎᒥᒃ 

ᓄᐃᑦᓯᒍᑎᒋᓇᒍ, 

“ᐃᓄᒃ ᐱᖁᑎᑖᕐᕕᒃ”:  

1)  ᐃᓄᒃ; 

2)  ᑎᒥᐅᔪᖅ, ᖃᑭᓴᐅᑎᐅᓗᓂ ᑎᒥᐅᑦᓴᓂᐊᕈᓂ, ᐃᑭᓐᓂᐹᖓᓄᑦ 51%-ᓂᒃ ᓂᕈᐊᕈᓐᓇᕈᑎᓂᒃ ᐱᖃᕈᑕᐅᔪᖅ ᐱᕙᓪᓕᖁᑎᓂᒃ 

ᐊᑕᐅᓯᕐᒧᑦ ᐊᒥᓲᓂᕐᓴᓄᓪᓘᓃᑦ ᐃᓄᓐᓄᑦ ᐅᕝᕙᓘᓐᓃᑦ, ᐱᖃᕈᑕᐅᖕᖏᑐᓂᒃ ᑮᓇᐅᔭᓕᒃ ᑎᒥᐅᔪᖅ, ᐃᑭᓐᓂᐹᖓᓄᑦ 51%-ᖏᑦ ᓂᕈᐊᕈᓐᓇᑐᑦ 

ᐃᓚᐅᔪᖁᑎᖏᑦ ᐃᓅᑉᐸᑕ, ᐅᕝᕙᓘᓐᓃᑦ ᑎᒥᖁᑎᒋᔭᐅᑦᓱᓂ ᑎᒥᐅᔪᖅ ᑌᒣᑦᑐᒧᑦ ᑎᒥᒧᑦ ᐃᑭᓐᓂᐹᖓᓄᑦ 51%-ᖏᑦ ᓂᕈᐊᕈᓐᓇᑐᑦ 

ᐱᖃᕈᑏᑦ ᑎᒥᖁᑎᒥᒃ ᐱᒋᔭᐅᑐᐊᕐᐸᑕ ᑎᒥᐅᔪᒧᑦ ᕿᑐᕐᖓᓕᒻᒧᑦ ᑖᑦᓱᒥᖓ; 

3)  ᑯᐊᐸᒃ ᐃᓄᐃᑦ ᐊᐅᓚᑕᖓᑦ; ᐅᕝᕙᓘᓐᓃᑦ 

4)  ᐱᖃᑎᒌᓐᓂᖅ, ᖃᓗᓗᒍ ᑲᑐᑦᔨᓂᒃᑯᑦ ᑎᒥᐅᔪᒥ ᐱᖃᑎᒌᓐᓂᖅ ᐅᕝᕙᓘᓐᓃᑦ ᑲᑐᑦᔨᕕᒃ, ᐃᑭᓐᓂᐹᖓᓄᑦ 50%-ᖓ ᐱᒋᔭᐅᑎᓪᓗᒍ 

ᐃᓄᒻᒧᑦ ᐊᑕᐅᓯᕐᒧᑦ ᐊᒥᓲᓂᕐᓴᓄᓪᓘᓃᑦ. 

 

“ᐃᓄᒃ” (“ᐃᓄᐃᑦ” ᐊᒥᓱᓕᑦᑖᓱᓂ): ᐃᓄᒃ ᐃᓚᐅᔪᖅ ᐃᓚᖓᑕ V.1 ᐊᑖᒍᑦ ᐱᖁᔭᒥ ᐱᑦᔪᑎᓕᒻᒥ ᑯᔩᓂᒃ, ᐃᓄᓐᓂᒃ ᐊᒻᒪᓗ ᓇᔅᑳᐱᓂᒃ 

ᓄᓇᖃᕐᖄᓯᒪᔪᑦ ᐃᓄᖏᓐᓂᒃ (CQLR, c. A-33.1). 

“ᐱᓇᓱᑦᑎᖃᕐᓂᒧᑦ - ᐊᑦᑐᐊᔪᑦ ᐱᓇᓱᑦᑎᓯᒍᑏᑦ”: ᐱᓇᓱᑦᑎᖃᕐᓂᒧᑦ ᐊᑦᑐᐊᔪᖅ ᐱᓇᓱᑦᑎᓯᒍᑎ ᐃᓂᓪᓚᖓᐅᑎᖃᕐᓂᐅᕗᖅ ᐃᓚᒌᑦᑎᑐᓂᒃ 

ᐊᐅᓚᑦᓯᔪᓂᒃ ᐱᓇᓱᓐᓂᑯᑦ ᑲᒪᒋᐅᑎᓂᕐᒥᒃ ᐱᓇᓱᕝᕕᐅᑉ ᐊᒻᒪᓗ ᐱᓇᓱᑦᑎᐅᑉ ᐊᑯᓐᓂᖓᓂ. ᐅᖃᕐᑐᖅ ᐱᔪᓐᓇᓂᖃᕈᑎᖏᓐᓂᒃ, 

ᐱᓇᓱᒋᐊᓕᖏᓐᓂᒃ, ᐊᒻᒪᓗ ᑲᔪᓯᑎᒋᐊᓕᖏᓐᓂᒃ ᐊᑦᑐᐊᒍᑎᔪᑦ ᑕᒪᖏᑦᑕ. 

“ᐊᑭᒥᒃ ᑐᑦᓯᕋᐅᑎ”: ᒪᓕᒐᓕᐅᕐᓯᒪᖕᖏᑐᖅ ᐱᕐᕈᓯᑐᐃᓐᓇᖅ KRG-ᑯᑦ ᐊᑐᓲᖓᑦ ᒪᕐᕈᐃᓂᒃ ᐅᓄᕐᓂᓴᓂᓪᓘᓃᑦ ᐱᖁᑎᑖᕐᕕᓂᒃ 

ᐱᓕᐅᑎᑎᑦᓯᓱᓂ ᐱᑦᔪᑎᖃᕐᑎᓗᒍ ᐋᕐᕿᑎᑦᓯᓂᕐᒥᒃ ᐱᓇᓱᑦᑎᓯᒍᑎᒥᒃ ᑕᒣᓐᓄᑦ ᐊᖏᕈᑕᐅᑐᐃᓐᓇᑎᓪᓗᒍ. 

“ᐃᓄᓕᒫᓂᒃ ᑐᑦᓯᕋᐅᑎ ᐊᑭᑦᓴᓂᒃ: ᒪᓕᒐᓕᐅᕐᓯᒪᔪᖅ ᐱᕐᕈᓯᖅ ᐱᓇᓱᑦᑎᓯᒍᑎᒥᒃ ᐱᑎᑦᓯᒍᑕᐅᔪᖅ ᐃᓄᓕᒫᓂᒃ ᐊᑭᑦᓴᓂᒃ ᑐᑦᓯᕋᐅᑎᐅᑉ 

SÉAO-ᓂ ᓄᐃᑕᐅᓂᖓᑕ ᑭᖑᓂᐊᒍᑦ.  

“ᐃᑉᐱᒍᓱᑦᓯᐊᓱᓂ ᓂᐅᕕᕐᓂᖅ”: ᓂᐅᕕᕐᓂᐅᑉ ᐱᕐᕈᓯᖓ ᐃᓱᒪᒍᑕᐅᓯᒪᔪᖅ ᐊᕙᑎᒧᐊᓕᖓᔪᓂᒃ, ᐃᓅᖃᑎᒌᓅᓕᖓᔪᓂᒃ ᐊᒻᒪᓗ 

ᒪᑭᑕᐅᑎᖃᕐᓂᒨᓕᖓᔪᓂᒃ ᐃᓱᒪᒋᔭᑦᓴᓂᒃ ᓇᓗᓀᕐᓯᔪᖃᓕᕐᒪᑦ KRG-ᑯᑦ ᐱᒋᐊᓕᖏᓐᓂᒃ. 

“SÉAO”: ᐃᑯᒪᐅᒻᒨᑐᑦ ᐊᑭᑦᓴᓯᐅᕈᑏᑦ ᐊᖏᕐᑕᐅᓯᒪᔪᑦ ᑯᐯᒃᑯᑦ ᑲᕙᒪᖓᓄᑦ ᐱᑦᔪᑎᖃᕐᑎᓗᒋᑦ ᐃᓚᖓᓂᒃ 11-ᒥᒃ ᐱᖁᔭᒥ ᐱᑦᔪᑎᓕᒻᒥ 

ᐃᓄᓕᒫᓄᑦ ᑎᒥᐅᔪᑦ ᐱᓇᓱᑦᑎᓯᒍᑎᓕᐅᕐᓂᖏᓐᓂᒃ (CQLR, c. C-65.1). 

“ᐱᖁᑎᑖᕐᕕᒃ”: ᐃᓄᒃ ᐱᕕᑦᓴᐅᔪᖅ ᐱᖁᑎᓂᒃ, ᐱᒍᑦᔨᐅᑎᓂᒃ, ᐅᕝᕙᓘᓐᓃᑦ ᑕᒪᖏᓐᓂᒃ. 

“ᑲᑎᓕᒫᕐᑐᑦ ᑮᓇᐅᔦᕈᑏᑦ”: ᑲᑎᒍᑎ, ᑳᓇᑕᒥᐅᑦ ᑮᓇᐅᔭᖓ ᐊᑐᕐᓱᒍ, ᐊᑭᓕᕐᑐᓴᓄᑦ ᐱᖁᑎᑖᕐᕕᒧᑦ ᒪᓕᓪᓗᓂ ᐃᓂᓪᓚᖓᐅᑎᓂᒃ 

ᐱᓇᓱᑦᑎᓯᒍᑎᐅᑉ ᐃᓗᐊᓂ, ᐃᓚᖃᕐᓱᓂ ᓇᐅᑐᐃᓐᓇᓂᒃ ᐊᑐᕐᑐᓴᓂᒃ ᐊᑭᓕᕆᐊᓕᒻᒧᑦ ᑖᒃᓯᓂᒃ, ᖃᓄᐃᓕᖓᑦᓴᓂᐊᕐᐸᑕ. ᑖᓇ ᐅᓕᕐᓀᓯᒍᑎ 

ᖃᓗᓯᖕᖏᑐᖅ ᐊᑭᒋᔭᐅᔪᓂᒃ ᐱᖁᑎᓄᑦ ᐅᕝᕙᓘᓐᓃᑦ ᐱᒍᑦᔨᒍᑎᓄᑦ KRG-ᑯᑦ ᑐᓂᒍᓐᓇᑕᖏᓐᓄᑦ ᐱᖁᑎᑖᕐᕕᒧᑦ ᐱᓇᓱᑦᑎᓯᒍᑎᐅᑉ 

ᐃᓂᓪᓚᖓᐅᑎᖏᑦ ᒪᓕᓪᓗᒋᑦ. ᑲᑎᓕᒫᕐᑐᑦ ᑮᓇᐅᔭᕐᑑᑏᑦ ᐃᓚᖃᕈᓐᓇᑐᑦ %-ᖓᓄᑦ ᐃᓚᕐᖁᐊᒥᒃ ᐅᑎᕐᑐᓕᐊᖑᒍᓐᓇᖏᑦᑐᒥᒃ, ᑌᒪ 

ᑲᑎᒍᑕᐅᔪᑦ ᐃᓘᓐᓇᑎᒃ (ᐱᒍᑦᔨᒍᑎᓄᑦ + ᑖᒃᑯᐊ ᑖᑦᓯᖏᓐᓄᑦ) ᑲᑎᓕᒫᕐᑐᒥᒃ ᑮᓇᐅᔭᕐᑑᑕᐅᓂᐊᓕᕐᒪᑕ.  

ᓵᑉᑕ IV  

ᐱᓇᓱᑦᑎᓯᒍᑎᒥᒃ ᑐᓂᔨᓂᐅᑉ ᐱᕐᕈᓯᖓ  

14. ᐱᒋᐊᓕᓐᓂᒃ ᑲᖕᖑᓇᕿᓂᖅ – ᓇᐅᓕᒫᖅ ᐱᖁᑎᑖᕐᓂᐅᑉ ᐱᕐᕈᓯᖓ ᐱᒋᐊᕈᑎᖃᕆᐊᖃᓲᖑᕗᖅ ᓯᕗᓂᐊᒎᕐᑐᒥᒃ ᐊᒻᒪᓗ ᓈᒻᒪᑐᒥᒃ 

ᑲᖕᖑᓇᕿᓂᕐᒥᒃ KRG-ᑯᑦ ᐱᒋᐊᓕᖏᓐᓂᒃ. ᑕᒪᓐᓇ ᑲᖕᖑᓇᕿᓂᖅ ᐃᓚᖃᕆᐊᓕᒃ ᓱᓕᔪᕐᓇᑐᒥᒃ ᐊᒻᒪᓗ ᒥᑦᓯᖃᕈᓇᕐᒥᒃ 

ᐃᒻᒪᖃᐅᑦᓵᕈᑎᒥᒃ ᐊᑭᒋᔭᐅᓚᖓᔪᓂᒃ ᐱᖁᑎᓄᑦ ᐅᕝᕙᓘᓐᓃᑦ ᐱᒍᑦᔨᒍᑎᓄᑦ ᐱᒍᒪᔭᐅᔪᓄᑦ. 

 

15. ᓂᕈᐊᕐᓂᖅ ᐱᓇᓱᑦᑎᓯᒍᑎᓕᐅᕐᓂᐅᑉ ᐱᕐᕈᓯᖓᓂᒃ – ᐃᓱᒪᓗᓂ ᑐᕌᕐᓱᒋᑦ ᐅᖃᕐᑕᐅᔪᓂᒃ ᑕᒡᒐᓂ ᒪᓕᒐᕐᒥ, ᐊᒻᒪᓗ ᒪᓕᓪᓗᓂ 

ᐋᕐᕿᑕᐅᔪᓂᒃ ᐱᖁᔭᒧᑦ ᐱᑦᔪᑎᓕᒻᒧᑦ ᑕᕐᕋᒥ ᓄᓇᓕᓐᓂᒃ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ, ᓂᕈᐊᕐᓂᖅ ᐊᑭᑦᓴᓂᒃ 

ᑐᑦᓯᕋᐅᑎᖃᕐᓂᐅᑉ ᐱᕐᕈᓯᖓᓂᒃ ᐊᐅᓚᑕᐅᕗᖅ ᐱᓇᓱᑦᑎᓯᒍᑎᐅᑉ ᖃᓄᐃᑦᑐᔭᐅᓂᖓᓄᑦ ᐊᒻᒪᓗ ᐃᒻᒪᖃᐅᑦᓵᓱᒍ ᐅᓄᕐᓂᖓᓄᑦ 

ᐃᓱᒪᒋᔭᐅᔪᑦ ᑲᑎᓕᒫᕐᓱᒋᑦ ᑮᓇᐅᔦᕈᑕᐅᓚᖓᔪᑦ ᐃᓕᖓᑦᓱᑎᒃ ᑲᔪᓯᑎᑦᓯᓂᕐᒧᑦ ᑌᔭᐅᔪᒥᒃ ᐱᓇᓱᑦᑎᓯᒍᑎᒥᒃ. 

 

16. ᐱᕕᖃᖕᖏᓂᖅ ᐱᓇᓱᑦᑎᓯᒍᑎᒥᒃ ᐊᕕᑦᑐᐃᓂᕐᒥᒃ - ᐱᓇᓱᑦᑎᓯᒍᑎᒥᒃ ᐊᕕᑦᑐᑎᑦᓯᓂᖅ ᐊᒥᓱᐃᓄᑦ ᐱᓇᓱᑦᑎᓯᒍᑎᓄᑦ ᐊᑦᔨᒌᒥᒃ 

ᐱᑦᔪᑎᓕᓐᓄᑦ ᓱᒋᐊᓪᓚᕕᖃᖕᖏᑐᖅ ᑕᒪᓐᓇ ᐊᕕᑦᑐᑎᑦᓯᓂᖅ ᐊᑐᕐᑐᓴᐅᑎᑕᐅᖕᖏᑐᐊᕐᐸᑦ ᑐᖕᖓᕕᖃᕐᓗᓂ ᐃᑉᐱᒍᓱᑦᓯᐊᓗᓂ 

ᐊᐅᓚᑦᓯᓂᕐᒥᒃ.  

17. ᐊᑭᑦᓴᓕᐅᕐᓂᒥᒃ ᐱᕕᖃᕐᑎᑕᐅᖕᖏᑐᖅ – ᓇᐅᑐᐃᓐᓇᖅ ᐃᓄᒃ ᐱᒍᑦᔨᒍᑎᓕᒃ ᑎᒍᒥᐊᕐᑕᐅᔪᒥᒃ KRG-ᒧᑦ ᓇᓗᓀᕐᓯᓂᐊᕐᑎᓗᒍ 

ᐱᒋᐊᓕᒻᒥᒃ ᐅᕝᕙᓘᓐᓃᑦ ᓂᐳᕐᑎᒋᐊᓕᒻᒥᒃ ᐱᓇᓱᑦᑎᓯᒍᑎᐅᑉ ᑐᓂᓂᖓᑕ ᐱᕐᕈᓯᖓᓄᑦ ᐱᓇᓱᓐᓂᐅᑉ ᓯᕗᓂᐊᒍᑦ ᐅᕝᕙᓘᓐᓃᑦ 

ᐱᓇᓱᑦᑎᓯᒍᑎᐅᑉ ᑐᓂᓂᖓᑕ ᐱᕐᕈᓯᖓᓄᑦ ᐱᓇᓱᓐᓂᐅᑉ ᐃᓗᐊᒍᑦ, ᐱᓗᐊᕐᑐᒥᒃ ᐊᑦᑐᐊᓗᓂ ᐋᕐᕿᓱᐃᓂᕐᒧᑦ ᐱᓪᓗᑯᓂᒃ 

ᖃᓄᐃᑦᑐᓕᑦᑖᕈᑎᓂᒃ, ᐊᑭᑦᓴᓕᐅᕈᓐᓇᖏᑦᑐᖅ, ᐱᓇᓱᐊᕈᓐᓇᕋᓂᓗ ᐱᓇᓱᑦᑎᒐᐅᓗᓂ ᐊᑦᑐᐊᑎᓪᓗᒍ ᑌᑦᓱᒧᖓ ᐱᓇᓱᑦᑎᓯᒍᑎᒧᑦ. 

 

18. ᐅᖃᔭᒪᒋᐊᖃᖕᖏᓂᖅ – ᓇᐅᑐᐃᓐᓇᖅ ᑎᓕᔭᐅᒪᔪᖅ ᐅᕝᕙᓘᓐᓃᑦ ᐃᓱᒪᑦᓴᓯᐅᕐᕕᒃ, ᓇᓪᓕᐊᖑᑦᓴᓂᐊᕐᐸᑦ, KRG-ᑯᓄᑦ 

ᑕᑎᒋᔭᐅᔪᖅ ᐊᓪᓚᓯᒪᔪᓕᐅᕐᓂᐊᑎᓪᓗᒍ ᐊᑭᑦᓴᓂᒃ ᑐᑦᓯᕋᐅᑎᐅᑉ ᐊᓪᓚᖁᑎᖏᓐᓂᒃ ᐅᕝᕙᓘᓐᓃᑦ ᐃᑲᔪᕐᓂᐊᑎᓪᓗᒍ KRG-ᒥᒃ 

ᑕᒪᑐᒪ ᐱᕐᕈᓯᖓᑕ ᐃᓂᓪᓚᖓᐅᑎᖓᑎᒍᑦ, ᐱᕕᖃᕐᓂᓕᒫᖓᓄᑦ, ᒪᑭᑕᑦᓯᖏᓐᓇᓂᐊᕐᑐᖅ ᐅᖃᔭᒪᖕᖏᓂᕐᒥᒃ ᑕᒪᑐᒪ 

ᑎᓕᔭᐅᒪᒍᑎᖓᑕ ᒥᑦᓵᓄᑦ, ᐱᓇᓱᑦᑕᐅᓯᒪᔪᑦ ᐅᕝᕙᓘᓐᓃᑦ ᐱᒍᑦᔨᒍᑎᓂᒃ ᓄᐃᑦᓯᒍᑕᐅᓯᒪᔪᑦ ᒥᑦᓵᓄᑦ ᑕᒪᑐᒪ ᑎᓕᔭᐅᒪᐅᑎᖓᑕ 

ᐃᓗᐊᒍᑦ ᐊᒻᒪᓗ ᖃᓄᑐᐃᓐᓇᖅ ᖃᐅᔨᒪᔭᑦᓭᑦ ᒥᑦᓵᓄᑦ ᖃᐅᔨᑎᑕᐅᒍᑎᒥᓄᑦ ᑲᔪᓯᑎᑦᓯᓂᕐᒥᓂ ᑕᒪᑐᒥᖓ ᑎᓕᔭᐅᒪᒍᑎᒥᓂᒃ.  

 

19. ᓇᔪᕐᑕᐅᔪᓂᒃ ᑕᑯᓂᐊᕈᑏᑦ - ᓇᔪᕐᑕᐅᔪᓂᒃ ᑕᑯᓂᐊᕈᑏᑦ ᐊᒻᒪᓗ ᖃᐅᔨᓇᓲᑎᒋᓗᒋᑦ ᑲᑎᒪᑦᓯᓃᑦ ᐊᑦᔨᐅᖏᑦᑐᓕᒍᑕᐅᕗᑦ ᐊᒻᒪᓗ 

ᐊᑐᓲᖑᕗᑦ ᑌᒃᑯᓇᓂᑐᐊᖅ ᐱᓇᓱᑦᑕᐅᔪᓂ ᓱᓇᓕᕆᓂᓕᒫᖓᑎᒍᑦ ᐅᖄᔭᐅᒍᓐᓇᖏᑦᑐᓂ ᓇᓚᐅᑦᓯᐊᓗᒋᑦ ᐊᑭᑦᓴᓂᒃ ᑐᑦᓯᕋᐅᑏᑦ 

ᐊᓪᓚᖁᑎᖏᓐᓂ. 

 

20. ᐱᓕᐅᑎᓂᖅ – ᐊᓪᓚᓯᒪᔪᐃᑦ ᐃᓚᐅᒋᐊᓖᑦ ᐊᑭᑦᓴᓂᒃ ᑐᑦᓯᕋᐅᑎᒧᑦ ᐊᒻᒪᓗ ᐃᓂᓪᓚᕈᑏᑦ ᐊᑐᕐᑐᑦ ᐱᓇᓱᑦᑎᓯᒍᑏᑦ 

ᑐᓂᔨᒍᑕᐅᓂᖓᓄᑦ ᐅᖃᐅᓯᖏᑦ ᐊᓪᓚᓯᒪᒋᐊᖃᕐᖁᑦ ᓱᕐᖁᐃᓚᖓᓗᓂ ᐱᖕᖏᓯᕐᑐᑐᖃᖕᖏᓂᕐᒥᒃ, ᐊᑦᔨᒌᑦᑎᓯᓂᕐᒥᒃ ᐊᒻᒪᓗ 

ᖃᓄᐃᖕᖏᑐᒥᒃ ᐱᓕᐅᑎᓂᕐᒥᒃ ᐊᒻᒪᓗᑦᑕᐅᖅ ᐱᐊᓚᓂᕐᒥᒃ, ᖃᓄᕐᑑᓯᒪᓂᕐᒥᒃ ᐊᒻᒪᓗ ᒪᑭᑕᒍᓐᓇᑐᒥᒃ ᐱᕙᓪᓕᐊᓂᕐᒥᒃ.  

 

ᓯᕗᓪᓕᐅᕋᑖᑦ ᐅᖃᕐᑕᖓ ᐱᕕᑭᓪᓕᑎᕈᓐᓀᓱᒍ, ᐅᖃᐅᓯᖏᑦ ᐃᓂᓪᓚᕈᑎᓄᑦ ᐊᑐᕐᑐᓄᑦ ᐱᓇᓱᑦᑎᓯᒍᑎᓂᒃ ᑐᓂᔨᒍᑕᐅᑦᓱᑎᒃ 

ᐊᓪᓚᓯᒪᓂᐊᕐᑐᑦ ᐊᑐᕆᐊᖃᕐᑎᓯᑦᑌᓕᓗᓂ ᐱᓪᓗᑯᓕᕆᔪᓂᒃ ᑌᓯᓂᕐᒥᒃ ᐅᕝᕙᓘᓐᓃᑦ ᓂᐳᕐᑎᒋᐊᓕᓐᓂᒃ ᓱᕕᖃᕐᑎᓯᒐᔭᖕᖏᑐᓂᒃ 

ᐊᑦᔨᒌᑦᑎᓯᓗᓂ ᑲᒪᓂᕐᒥᒃ ᐊᑭᑦᓴᓕᐅᕐᑐᓂᒃ.  

 

ᓵᑉᑕ V  

ᒪᓕᒉᑦ ᑐᓂᔨᓂᕐᒧᑦ ᐱᓇᓱᑦᑎᓯᒍᑎᓂᒃ ᑮᓇᐅᔦᕈᑕᐅᒋᐊᓕᓐᓂᒃ $20,000-ᓂᒃ ᐊᑖᓄᓪᓘᓃᑦ  

21. ᐱᔭᕆᐊᑐᓂᕐᓴᖅ ᐱᕐᕈᓯᖓ - ᓱᓕᒐᓗᐊᕐᐸᑦ ᐱᓇᓱᑦᑎᒍᑎᐅᑉ ᓄᐃᑎᑦᓯᒐᔭᕐᓂᖓ ᑮᓇᐅᔦᕆᐊᖃᕐᓂᒥᒃ $20,000-ᓂᒃ 

ᐃᑭᓐᓂᓴᓂᓪᓘᓃᑦ, KRG-ᑯᑦ ᑲᔪᓯᓂᐊᕐᑐᑦ, ᓱᕐᖁᐃᕈᑎᒋᓗᒍ ᐃᑉᐱᒍᓱᑦᓯᐊᓱᓂ ᐊᐅᓚᑦᓯᒍᑕᐅᓂᖓᓂᒃ, ᑲᖕᖑᓇᕿᓂᕐᒧᑦ 

ᐱᕕᖃᕐᒪᖔᑕ ᒪᑯᐊ, ᓇᓪᓕᐊᖑᑦᓴᓂᐊᕐᐸᑕ:  

 

1) ᐃᓛᓂᒃ ᑐᑦᓯᕋᐅᑎᓕᐅᕐᓂᖅ ᐊᑭᑦᓴᓂᒃ, ᐃᓄᓕᒫᓄᑦ ᐅᕝᕙᓘᓐᓃᑦ ᐃᓚᐅᖁᓇᕐᑐᓂᒃ ᐃᓚᐅᖁᔨᒍᑎᒋᓗᒍ;  

 

2) ᑲᔪᓯᑎᑦᓯᓂᖅ ᐋᕐᕿᕈᑎᓂᒃ ᑐᕌᖓᔪᓂᒃ ᓂᕈᐊᕐᓯᒪᓂᕐᓴᐅᓂᕐᒧᑦ ᐱᓂᕐᒥᒃ ᐱᖁᑎᓂᒃ ᐅᕝᕙᓘᓐᓃᑦ ᐱᒍᑦᔭᐅᒍᑎᓂᒃ, 

ᐅᕝᕙᓘᓐᓃᑦ ᓴᓇᒋᐊᓖᑦ ᑲᔪᓯᑎᑕᐅᓂᖏᓐᓂᒃ ᐃᓄᓐᓂᒃ ᐱᖁᑎᑖᕐᕕᓂᒃ; 

 

3) ᑐᕌᕐᓂᖅ ᐱᖁᑎᑖᕐᕕᓂᒃ ᐊᒥᓲᒍᓐᓇᓂᓕᒫᖓᓄᑦ ᐃᓚᐅᑎᑦᓯᓂᕐᒧᑦ, ᑌᒃᑯᐊ ᐱᒋᐊᓕᖏᓐᓂᒃ ᓂᐳᕐᑎᓯᒍᓐᓇᑐᑦ ᐃᒻᒧᐊᓂᒃ 

ᐱᓗᒋᑦ;   

 

4) ᐋᕐᕿᓱᐃᓂᖅ ᐅᖑᒪᑦᓯᒍᑎᓂᒃ ᐊᑦᑐᐊᔪᓂᒃ ᓇᐅᑐᐃᓐᓇᐅᑉ ᐱᓇᓱᑦᑎᓯᒍᑎᐅᑉ ᑮᓇᐅᔭᖏᑕ ᐅᓄᕐᓂᖓᓄᑦ ᐊᒻᒪᓗ 

ᓇᐅᑐᐃᓐᓇᐅᑉ ᓄᐃᓚᕿᑎᑕᖓᑕ ᐃᓚᒋᓕᐅᑎᒋᐊᓪᓚᑑᑉ ᑮᓇᐅᔦᕈᑎᐅᑉ ᐅᓄᕐᓂᖓᓄᑦ, ᐱᓗᐊᕐᓗᒍ ᐱᑦᔪᑎᖃᕐᑎᓗᒍ 

ᐱᓇᓱᑦᑎᓯᒍᑎᒥᒃ ᑕᒣᓐᓄᑦ ᐊᖏᖃᑎᒌᒍᑕᐅᑦᓱᓂ ᐋᕐᕿᑕᐅᓯᒪᔪᒥᒃ; 

 

5) ᐱᖕᖑᑎᑦᓯᓂᖅ ᖃᐅᔨᒋᐊᑲᑦᑕᕈᓯᕐᒥᒃ ᓱᕐᖁᐃᕈᑎᑦᓴᐅᑎᓪᓗᒍ ᑕᑯᓂᕐᒥᒃ ᐱᐊᓚᓂᖏᓐᓂᒃ ᐊᒻᒪᓗ ᓱᕙᓪᓕᓇᕐᓂᖏᓐᓂᒃ 

ᐱᕐᕈᓯᕆᔭᐅᔪᑦ ᐊᑐᕐᑐᑦ ᐱᑦᔪᑎᖃᕐᑎᓗᒋᑦ ᐱᓇᓱᑦᑎᓯᒍᑎᒥᒃ ᑖᑦᓱᒪ ᑮᓇᐅᔭᕐᑕᖓ ᐃᓄᕐᓴᓯᒪᑐᐊᕐᐸᑦ ᑎᑭᐅᑎᕕᒻᒥᒃ 

ᑐᑦᓯᕋᕆᐊᖃᕐᓂᒧᑦ ᐊᑭᑦᓴᓂᒃ. 

 

ᑐᑭᒧᐊᑦᑎᓯᔨ ᐊᐅᓚᑦᓯᒍᑎᓂᒃ ᐱᓇᓱᕝᕕᒥ ᐅᕝᕙᓘᓐᓃᑦ ᑐᑭᒧᐊᑦᑎᓯᔨ ᐱᖁᔭᓕᕆᓂᕐᒥᒃ, ᐃᓄᐃᑦ-ᐃᕐᖃᑐᐃᕕᒃᑰᕈᑎᖏᓐᓂᒃ 

ᐊᒻᒪᓗ ᑲᕙᒫᐱᓐᓂᒃ ᐊᐅᓚᑦᓯᓂᕐᒥᒃ ᐱᓇᓱᕝᕕᒥ ᑐᑦᓯᕋᑐᐊᕐᐸᑦ, ᐃᓘᓐᓈᒍᑦ ᑐᑭᒧᐊᑦᑎᓯᔨ ᐱᕕᖃᕐᓂᐊᑐᖅ, ᖃᖓᑐᐃᓐᓇᓕᒫᖅ 

ᐊᒻᒪᓗ ᑌᒪᖕᖓᓕᒫᖅ, ᐱᒋᐊᖃᕐᑎᓯᓂᕐᒥᒃ ᐊᑭᑦᓴᓂᒃ ᑐᑦᓯᕋᐅᑎᐅᑉ ᐱᕐᕈᓯᖓ ᐱᔭᕆᐊᑐᓂᕐᓴᖅ ᐱᕕᓕᐅᕐᑕᐅᔪᒥᒃ ᑕᒡᒐᓂ 

ᒪᓕᒐᕐᒥ ᐊᑐᕆᐊᖃᕐᑎᓗᒍ ᐃᓱᒪᑐᐊᕐᐸᑕ KRG-ᑯᑦ ᑭᖕᖒᒪᓇᕐᑐᖁᑎᖏᑦᑕ ᐱᒍᑦᔭᐅᓯᐊᕐᓂᓴᐅᒐᔭᕐᓂᖓᓂᒃ ᑌᒣᓘᕐᐸᑕ. 

22. ᐊᑭᒥᒃ ᑐᑦᓯᕋᕐᓂᖅ – ᑐᓂᔨᖕᖏᓂᕐᒥᓂ ᐱᓇᓱᑦᑎᓯᒍᑎᒥᒃ ᑕᒣᓐᓄᑦ ᐊᖏᖃᑎᒌᒍᑕᐅᔪᒥᒃ, KRG-ᑯᑦ ᐱᖁᑎᑖᕐᕕᐅᒍᓇᕐᓂᒃ 

ᓂᐳᕐᑎᓯᒍᓐᓇᕋᔭᕐᑐᓂᒃ ᐱᒋᐊᓕᖏᓐᓂᒃ ᐃᓚᐅᖁᔨᓂᐊᕐᑐᑦ ᐊᑭᒥᒃ ᑐᑦᓯᕋᐅᑎᖓᓄᑦ. 

 

23. ᐊᑦᔨᐅᖏᑦᑐᓕᒍᑏᑦ – ᐊᑭᒥᒃ ᑐᑦᓯᕋᕐᓂᖅ ᐊᑐᕆᐊᑐᖕᖏᑐᖅ ᐊᑦᔨᐅᖏᑦᑐᑦ ᖃᓄᐃᓕᖓᓂᐅᔪᑦ ᐱᐅᓯᖃᑐᐊᕐᐸᑕ 

ᐱᐅᓂᕐᓴᐅᒐᔭᖕᖏᓂᖓᓂᒃ KRG-ᑯᓄᑦ ᐅᕝᕙᓘᓐᓃᑦ ᒥᑦᓯᖃᕋᔭᖕᖏᐸᑦ, ᐆᑦᑑᑎᒋᓗᒍ, ᐅᐃᒪᓇᕐᑐᒥᒃ ᑭᖕᖒᒪᑦᓯᒍᑎ ᐅᕝᕙᓘᓐᓃᑦ 

ᐅᓪᓗᖅ ᐱᕕᐅᓯᒪᓪᓗᑐᕆᐊᓕᒃ ᓈᒻᒪᓈᕐᕕᐅᒋᐊᖃᕐᑎᓗᒍ, ᐅᕝᕙᓗ ᓄᐃᑕᒌᕐᑐᑦ ᐊᑯᓂᐅᔪᑎᒍᑦ ᐱᐅᓚᖓᓂᕃᒍᑏᑦ ᐅᕝᕙᓘᓐᓃᑦ 

ᐃᓱᒪᓕᐅᕐᓯᒪᔪᑦ ᐱᔪᓐᓇᓂᖃᕈᑎᖏᑦ ᓱᓕᑎᒋᐊᖃᕐᑎᓗᒋᑦ, ᐅᕝᕙᓗ ᐱᖁᑎᑖᕐᕕᓗᑰᑉ ᖃᐅᔨᒪᓪᓗᑯᓐᓂᖓ ᑭᖕᖒᒪᓇᕐᑎᓗᒍ, 

ᓱᕐᖁᐃᓴᕆᐊᖃᕐᐸᓘᓐᓃᑦ ᓱᓇᒐᓚᐅᑉ ᐃᓚᓪᓗᐊᖑᓂᖓ ᐊᓯᖏᓐᓄᑦ ᐱᖁᑎᓄᑦ, ᐅᕝᕙᓘᓐᓃᑦ ᐊᑕᐅᓯᐅᒐᔭᕈᓇᐅᑎᓪᓗᒍ 

ᐱᖁᑎᑖᕐᕕᓴᑐᐊᖅ ᓂᐳᕐᑎᓯᒍᓐᓇᓱᓂ KRG-ᑯᑦ ᐱᒋᐊᓕᖏᓐᓂᒃ, ᖃᐅᔨᒪᓗᓂ ᓯᕗᓂᐊᓂ ᐊᑭᒥᒃ ᑐᑦᓯᕋᐅᑎᕕᓂᕐᓂᒃ ᐅᕝᕙᓘᓐᓃᑦ 

ᐊᑭᑦᓴᓂᒃ ᑐᑦᓯᕋᐅᑕᐅᓯᒪᔪᓂᒃ.   

  

24. ᐊᓯᐊᒎᕈᑏᑦ – ᐊᑭᒥᒃ ᑐᑦᓯᕋᕐᓂᐅᑉ ᑭᖑᓂᖓᓂ, ᐱᓇᓱᑦᑎᓯᒍᑎ ᑐᓂᒍᓐᓇᑐᖅ ᐱᖁᑎᑖᕐᕕᒧᑦ ᓄᐃᑦᓯᓂᖕᖏᑐᒧᑦ ᐊᑭᑭᓐᓂᐹᒥᒃ 

ᐊᑭᒥᒃ, ᓱᓕᔪᓂᒃ ᐱᑦᔪᑎᖃᕐᑎᓗᒍ. ᑖᒃᑯᐊ ᐱᑦᔪᑕᐅᔪᑦ ᐊᑦᑐᐊᒋᐊᓖᑦ ᕿᓂᕐᓂᒧᑦ ᐱᐅᓂᕐᐹᒥᒃ ᐃᓘᓐᓈᒍᑦ ᐊᑭᑦᓴᒥᒃ, ᐃᓱᒪᓗᓂ 

ᐊᑦᔨᒌᖏᑐᓂᒃ ᐆᑦᑐᕋᐅᑎᒌᑦᑎᓯᒍᑎᓂᒃ, ᐆᑦᑑᑎᒋᓗᒍ ᐊᑭᖓ, ᐃᑉᐱᒍᓱᑦᓯᐊᓗᓂ ᓂᐅᕕᕐᓂᐊᓂᖅ, ᐱᐅᓂᖓ, ᓂᐅᕕᕐᑐᒥᒃ 

ᐅᕝᕙᓘᓐᓃᑦ ᓂᐅᕐᕈᑎᖃᕇᕈᑎᒃ ᐱᒍᑦᔨᓂᖓ, ᐱᑖᕐᕕᐅᓂᖓᑕ ᐊᑯᓂᕆᓂᖓ, ᑕᒐᐅᓂᖓ ᐱᓇᓱᑦᑎᓭᑦ ᐅᕝᕙᓘᓐᓃᑦ 

ᐱᐅᓕᓐᓂᐊᒐᕐᑎᒍᑦ ᐃᓱᐊᖁᑎᑦᓭᑦ, ᐊᑯᓂᐅᔪᑎᒍᑦ ᐱᐅᓂᕐᐊᓂᕃᒍᑏᑦ, ᐱᒍᑦᔨᒍᑏᑦ ᐅᖓᓯᓐᓂᖓ, ᐱᖁᑎᖏᑦᑕ ᖃᓄᐃᑦᑐᔭᐅᓂᖓ 

ᐅᕝᕙᓘᓐᓃᑦ ᑕᒪᒃᑯᓂᖓ ᓴᓇᓯᒪᔪᑦ, ᓯᕗᓂᐊᒍᑦ ᐱᓇᓱᖃᑎᖃᕐᓯᒪᓂᖅ ᐱᖁᑎᑖᕐᕕᒥᒃ ᐱᑦᔪᑕᐅᔪᒥᒃ, ᐊᒻᒪᓗ ᓱᓪᓕᑎᐅᓂᖓᓂᒃ 

ᐱᖁᑎᑖᕐᕕᐅᑉ ᐱᓇᓱᕝᕕᖃᕐᓂᖓᑕ KRG-ᑯᑦ ᓄᓇᖓᑕ ᐃᓗᐊᓂ.   

  

25. ᓯᕗᓪᓕᐅᔨᓂᖅ ᐃᓄᓐᓂᒃ ᐱᖁᑎᑖᕐᕕᓂᒃ – KRG-ᑯᑦ ᑐᓕᔨᒍᓐᓇᑐᑦ ᐱᓇᓱᑦᑎᓯᒍᑎᒥᒃ ᑕᒣᓐᓄᑦ ᐊᖏᖃᑎᒌᒍᑕᐅᔪᒥᒃ ᐃᓄᒻᒧᑦ 

ᐱᖁᑎᑖᕐᕕᒧᑦ ᓄᐃᑦᓯᓯᒪᖕᖏᑐᐃᓐᓇᕆᐊᓕᒻᒧᑦ ᐃᑭᓐᓂᐹᒥᒃ ᐊᑭᑦᓴᒥᒃ, ᒪᓕᒐᖃᕐᑎᓗᒍ ᐱᖁᑏᑦ ᐅᕝᕙᓘᓐᓃᑦ ᐱᒍᑦᔨᒍᑏᑦ 

ᓲᖕᖏᓂᕐᐹᖓᓄᑦ ᐱᐅᓂᖓᑎᒍᑦ ᐊᑦᔨᐅᓚᖓᓂᖓᓂᒃ ᑌᒃᑯᓄᖓ ᑐᑦᓯᕌᖑᓯᒪᔪᓄᑦ.  

 

26. ᐊᖏᕐᑎᖃᕐᓂᖅ – ᓇᐅᑐᐃᓐᓇᖅ ᑐᑭᑖᕐᓂᖅ ᖁᔭᓈᕐᓂᐊᓗᓂ ᐊᑭᒥᒃ ᑐᑦᓯᕋᕐᓂᒥᒃ ᒪᓕᓪᓗᓂ ᐊᑦᔨᐅᖏᑦᑐᓕᒍᑎᒥᒃ ᐅᕝᕙᓘᓐᓃᑦ 

ᑐᓂᔨᓚᖓᓗᓂ ᐱᓇᓱᑦᑎᓯᒍᑎᒥᒃ ᐱᖁᑎᑖᕐᕕᒧᑦ ᓄᐃᑦᓯᓂᖕᖏᑐᒧᑦ ᐃᑭᓐᓂᐹᒥᒃ ᐊᑭᑦᓴᒥᒃ ᒪᓕᒍᑕᐅᑎᓪᓗᒍ ᐊᓯᐊᒎᕈᑎᒥᒃ 

ᐅᕝᕙᓘᓐᓃᑦ ᓯᕗᓪᓕᐅᔨᒍᑎᒥᒃ ᑖᑦᓱᒪ ᓵᑉᑕᖓᑕ ᐃᓗᐊᓂ ᐱᕕᓕᐅᕐᑕᐅᔪᒥᒃ ᐊᖏᕐᑕᐅᒋᐊᖃᕐᓂᐊᑐᖅ ᐃᓘᓐᓈᒍᑦ ᑐᑭᒧᐊᑦᑎᓯᔨᐅᑉ 

ᐃᑲᔪᕐᑎᖓᓄᑦ ᑲᒪᒋᔭᓕᒻᒧᑦ ᐊᑦᑐᐊᔭᐅᔪᒥᒃ ᐱᓇᓱᕝᕕᒥᒃ.  

 

ᓵᑉᑕ VI  

ᓇᓪᓕᑳᕈᑎᖃᕐᓂᒧᑦ ᑲᑎᒪᔨᐊᐲᑦ  

27. ᑐᑭᖓ – ᖃᖓᓕᒫᖅ KRG-ᑯᑦ ᐊᑐᑐᐊᕐᐸᑕ ᐊᑭᑦᓴᓂᒃ ᑭᑦᔨᑕᕐᓂᐅᑉ ᐊᒻᒪᓗ ᑲᖕᖑᓇᕿᓂᐅᑉ ᐱᕐᕈᓯᖓᓂᒃ ᑐᓂᔨᒍᑎᖃᕐᓂᐊᓗᑎᒃ 

ᐱᓇᓱᑦᑎᓯᒍᑎᒥᒃ, ᓇᓪᓕᑳᕈᑎᖃᕐᓂᒧᑦ ᑲᑎᒪᔨᐊᐲᑦ ᐱᖕᖑᑕᐅᓂᐊᕐᑐᑦ ᕿᒥᕐᕈᓚᖓᓗᑎᒃ ᐊᑭᑦᓴᓂᒃ. 

 

28. ᑲᑎᒪᔨᐊᐱᓐᓂᒃ ᐱᖕᖑᑎᑦᓯᓂᖅ – ᐊᑭᑦᓴᓂᒃ ᑐᑦᓯᕋᐅᑎ ᑲᔪᓯᑎᑕᐅᖕᖏᓂᖓᓂ, ᑐᑭᒧᐊᑦᑎᓯᔨᒧᑦ ᐃᑲᔪᕐᑎ ᑲᒪᒋᔭᓕᒃ 

ᐱᖁᑎᑖᕐᓂᒥᒃ ᐊᐅᓚᑦᓯᒍᑎᓂᒃ ᐱᓇᓱᕝᕕᒥ, ᐅᕝᕙᓘᓐᓃᑦ ᐃᓄᒃ ᑎᒡᒍᐊᑕᖓ ᓄᐃᑕᖕᖏᓂᕐᒥᓂ, ᐱᖕᖑᑎᑦᓯᒋᐊᖃᕐᓂᐊᑐᖅ 

ᓇᓪᓕᑳᕐᓂᒧᑦ ᑲᑎᒪᔨᐊᐱᓐᓂᒃ. 

 

29. ᓇᓪᓕᑭᑕᕐᓂᖅ – ᑐᑭᒧᐊᑦᑎᓯᔨᒧᑦ ᐃᑲᔪᕐᑎ ᑲᒪᒋᔭᓕᒃ ᐱᖁᑎᑖᕐᓂᒥᒃ ᐊᐅᓚᑦᓯᒍᑎᓂᒃ ᐱᓇᓱᕝᕕᒥ ᓱᕐᖁᐃᓚᖓᔪᖅ ᐃᓚᐅᔪᐃᑦ 

ᓇᓪᓕᑭᑕᕐᓂᓴᖏᓐᓂᒃ ᐱᖕᖑᐃᓕᕈᓂ ᓇᓪᓕᑳᕐᓂᒧᑦ ᑲᑎᒪᔨᐊᐱᓐᓂᒃ. 

 

30. ᐃᓐᓄᐃᒪᒍᑎᑦ – ᓇᓪᓕᑳᕐᓂᒧᑦ ᑲᑎᒪᔨᐊᐲᑦ ᐃᓄᖃᕆᐊᖃᕐᓂᐊᑐᑦ ᐃᑭᓐᓂᐹᖓᓄᑦ ᐱᖓᓱᓂᒃ ᐃᓚᐅᔪᓂᒃ, ᐃᑭᓐᓂᐹᖓᓄᑦ 

ᐊᑕᐅᓯᖅ ᑖᒃᑯᐊ ᐃᓚᖓᑦ ᐱᓯᒪᒋᐊᖃᕐᑎᓗᒍ ᐱᓇᓱᕝᕕᒥᒃ ᐊᓯᒋᔭᐅᔪᒥᒃ ᐃᓅᑉ ᑲᒪᒍᑕᐅᔪᒥᒃ ᑲᒪᔨᐅᑉ ᐱᓇᓱᕝᕕᖓᓄᑦ. 

 

31. ᐃᒻᒥᓂᕐᓱᓂᖅ – ᐃᓚᐅᔪᖅ ᓇᓪᓕᑳᕐᓂᒧᑦ ᑲᑎᒪᔨᐊᐱᓐᓂ ᖃᑕᖕᖑᑎᒋᔭᐅᒍᓐᓇᖏᑦᑐᖅ ᓇᐅᑐᐃᓐᓇᓄᑦ ᐊᑭᑦᓴᒥᒃ ᓄᐃᑦᓯᔪᑦ 

ᓇᓪᓕᖏᓐᓄᑦ.  

 

ᖃᓗᖕᖏᑕᑐᐊᕆᓗᒍ ᑐᑭᒧᐊᑦᑎᓯᔨᒧᑦ ᐃᑲᔪᑎ ᑲᒪᒋᔭᓕᒃ ᑲᒪᒍᑕᐅᔪᒥᒃ ᑎᓕᔭᐅᑐᐃᓐᓇᕆᐊᓕᒃ ᐃᓚᐅᓂᐊᕐᑎᓗᒍ, ᐃᓚᐅᔪᐃᑦ 

ᐃᓚᐅᕕᖃᕈᓐᓇᖏᑦᑐᑦ ᐊᑭᒥᒃ ᐃᒻᒪᖃᐅᑦᓵᕈᑎᖃᕐᓂᐅᑉ ᐱᓇᓱᑦᑕᐅᓂᖓᓄᑦ, ᐊᑐᐃᓐᓇᕈᑦᑎᕆᓂᕐᒧᑦ ᐊᑭᑦᓴᓂᒃ ᑐᑦᓯᕋᐅᑎᒥᒃ 

ᐅᕝᕙᓘᓐᓃᑦ ᓇᐅᑐᐃᓐᓇᒧᑦ ᓯᕗᓂᐊᒍᑦ ᓇᓗᓀᕐᑐᐃᓂᕐᒥᒃ ᐅᕝᕙᓘᓐᓃᑦ ᐱᔪᓐᓇᑎᑦᓯᓂᕐᒥᒃ ᐱᓇᓱᐊᕐᓂᒧᑦ. 

32. ᐱᑕᖃᖕᖏᓂᖅ ᐊᖓᔪᕐᖄᕇᓂᒃ – ᑐᕃᓐᓇᑐᒥᒃ ᐊᖓᔪᕐᖄᕇᓐᓂᑯᑦ ᐱᑐᑦᓯᒪᓂᖃᕆᐊᖃᖕᖏᑐᖅ ᐊᑯᓐᓂᒥ ᐃᓚᐅᔪᓄᑦ ᓇᓪᓕᑳᕐᓂᒧᑦ 

ᑲᑎᒪᔨᐊᐱᓐᓂ.  

  

33. ᑲᒪᒋᔭᐅᔪᒥᒃ ᖃᐅᔨᒪᓂᖅ – ᐃᑭᓐᓂᐹᖓᓄᑦ ᐊᑕᐅᓯᖅ ᐃᓚᐅᔪᖅ ᐱᓪᓗᑯᑦᑐᓕᕆᔪᑎᒍᑦ ᖃᐅᔨᒪᒋᐊᓕᒃ ᐱᓇᓱᒐᕐᒥᒃ ᐊᑦᑐᐊᔭᐅᔪᒥᒃ 

ᐊᑭᑦᓴᓂᒃ ᑐᑦᓯᕋᐅᑎᒧᑦ.  

 

34. ᓯᓚᑎᒥᐅᑕᖅ ᐃᓚᐅᔪᖅ – ᓇᓪᓕᑳᕐᓂᒧᑦ ᑲᑎᒪᔨᐊᐲᑦ ᐃᓚᖃᕈᓐᓇᑐᑦ ᐃᓄᒻᒥᒃ ᐱᓇᓱᑦᑎᐅᖏᑦᑐᒥᒃ KRG-ᑯᓄᑦ. 

 

35. ᑐᑭᓯᓂᐊᕐᓂᐅᑉ ᐱᕐᕈᓯᖓ – ᐃᓚᐅᔪᑦ ᓇᓪᓕᑳᕐᓂᒧᑦ ᑲᑎᒪᔨᐊᐱᓐᓂ ᐃᒻᒥᒎᕐᑎᓗᑎᒃ ᑲᔪᓯᑎᑦᓯᓂᐊᕐᑐᑦ ᑐᑭᓯᓂᐊᕐᓂᒥᒃ ᐊᑭᑦᓴᓂᒃ 

ᐊᒻᒪᓗ ᑌᒪ ᑲᑎᒪᓂᐊᕐᓱᑎᒃ ᐃᒻᒥᒎᕐᑎᓱᑎᒃ ᑐᑭᓯᓂᐊᕈᑎᒥᓂᒃ ᐱᔭᕇᕈᑎᒃ. 

 

36. ᐊᓪᓚᑎ – ᑐᑭᒧᐊᑦᑎᓯᔨᒧᑦ ᐃᑲᔪᕐᑎ ᐱᖁᔭᓕᕆᓂᕐᒥᒃ, ᐃᓄᐃᑦ-ᐃᕐᖃᑐᐃᕕᒃᑰᕈᑎᖏᓐᓂᒃ ᐊᒻᒪᓗ ᑲᕙᒫᐱᓐᓂᒃ ᐊᐅᓚᑦᓯᓂᕐᒥᒃ 

ᐱᓇᓱᕝᕕᒥ ᐊᓪᓚᑎᐅᖃᑦᑕᓂᐊᕐᑐᖅ ᓇᐅᓕᒫᓄᑦ ᓇᓪᓕᑳᕐᓂᒧᑦ ᑲᑎᒪᔨᐊᐱᓐᓄᑦ; ᓄᐃᑕᖕᖏᑑᑦᓴᓂᐊᕐᐸᑦ ᐅᕝᕙᓘᓐᓃᑦ 

ᓱᒋᐊᓪᓚᕕᖃᖕᖏᐸᑦ ᑕᒪᑐᒥᖓ ᐱᓇᓱᓐᓂᐊᓗᓂ, ᐃᓇᖏᕐᑕᐅᓂᐊᕐᑐᖅ ᐃᓄᒻᒧᑦ ᑌᒣᑦᑑᓚᖓᑎᓪᓗᒍ ᑎᒡᒍᐊᑕᐅᔪᒧᑦ 

ᑐᑭᒧᐊᑦᑎᓯᔨᒧᑦ ᐱᖁᔭᓕᕆᓂᕐᒥᒃ, ᐃᓄᐃᑦ-ᐃᕐᖃᑐᐃᕕᒃᑰᕈᑎᖏᓐᓂᒃ ᐊᒻᒪᓗ ᑲᕙᒫᐱᓐᓂᒃ ᐊᐅᓚᑦᓯᓂᕐᒥᒃ ᐱᓇᓱᕝᕕᒥ.  

 

ᐊᓪᓚᑎ ᑲᒪᔨᐅᕗᖅ ᓱᕐᖁᐃᓂᕐᒥᒃ ᐊᑭᒪᔫᑎᑎᑦᓯᓂᕐᒥᒃ, ᐃᓪᓗᐃᓈᓃᖕᖏᓂᕐᒥᒃ, ᐊᒻᒪᓗ ᐊᑦᔨᒌᑦᑎᓯᓂᕐᒥᒃ ᕿᒥᕐᕈᓂᐅᑉ 

ᓇᓪᓕᑳᕐᓂᐅᓗ ᐱᕐᕈᓯᖓᓂ. ᑐᑭᒧᐊᑦᑎᓯᔨᐅᒐᓗᐊᕐᓱᓂ ᑲᑎᒪᔨᐊᐲᑦ ᐱᓇᓱᓐᓂᖓᓂᒃ, ᐊᓪᓚᑎ ᐊᑭᑦᓴᓂᒃ ᕿᒥᕐᕈᓲᖑᖕᖏᑐᖅ. 

  

37. ᓱᓕᓂᖅ ᑲᔪᓯᑦᓯᐊᓚᖓᓗᓂ – ᐱᒋᐊᖕᖏᓂᖓᓂ ᓇᓪᓕᑳᕐᓂᒧᑦ ᑲᑎᒪᔨᐊᐲᑦ ᐱᓇᓱᐊᕐᓂᖓᑦ, ᐊᑐᓂ ᐃᓚᐅᔪᖅ 

ᐊᑎᓕᐅᕐᕕᖃᕆᐊᓕᒃ ᓱᓕᓂᕋᐅᑎᒥᒃ ᑲᔪᓯᑦᓯᐊᓚᖓᓗᓂ ᐅᖃᕐᑎᓗᒍ ᐃᒫᒃ: 

 

1) ᑐᕃᓐᓇᑐᒥᒃ ᑐᕃᓐᓇᖏᑦᑑᒐᓗᐊᒥᓪᓗ ᑯᒻᒪᓲᑎᑦᓴᖃᖕᖏᓂᖓᓂᒃ ᐱᓇᓱᑦᑎᓯᒍᑎᐅᑉ ᖃᓄᖅ ᓄᐃᑦᓯᓂᖓᓂᒃ ᐊᒻᒪᓗ 

ᓯᕗᓂᖃᕐᓂᒥᓐᓂᒃ ᐊᑐᕐᓂᐊᓗᑎᒃ ᓇᐅᑐᐃᓐᓇᓂᒃ ᐊᒻᒪᓗ ᐃᓘᓐᓀᓂᒃ ᓱᒐᓗᐃᖕᖏᑐᓂᒃ ᐃᓱᐃᓪᓕᕇᒃᑯᑎᓂᒃ 

ᑐᕌᕐᓂᐊᖏᓐᓇᒥᒃ ᐹᕐᓯᖓᐅᑎᔪᓂᒃ ᑯᒻᒪᓲᑎᖃᕐᓂᒧᑦ ᐊᒻᒪᓗ ᐅᖃᕐᓂᐊᓂᕐᒥᓂᒃ ᖃᓄᑐᐃᓐᓇᖅ ᑌᒣᓕᖓᐅᑎᒥᒃ 

ᐊᓪᓚᑎᒧᑦ, ᑌᒣᓕᖓᔪᒥᒃ ᐱᑕᖃᕐᐸᑦ; 

 

2) ᓯᕗᓂᖃᓯᓂᕐᒥᓂᒃ ᐅᖃᔭᒪᒍᑎᖃᕐᓂᐊᕋᓂ ᑎᓕᔭᐅᒍᑎᒥᒃ ᑕᑎᓯᔭᐅᒍᑎᒥᓂᒃ, ᖃᓄᕐᑑᕈᑎᖏᓐᓂᓗ ᓇᓪᓕᑳᕐᓂᒧᑦ 

ᑲᑎᒪᔨᐊᐲᑦ, ᐊᒻᒪᓗ ᓇᐅᑐᐃᓐᓇᓂᒃ ᖃᐅᔨᒪᔭᑦᓴᓂᒃ ᖃᐅᔨᑐᐃᓐᓇᕆᐊᓕᒻᒥᓂᒃ ᑎᓕᔭᐅᒪᒍᑎᖓᑕ ᐃᓗᐊᒍᑦ, ᑕᒪᓐᓇ 

ᓯᕗᓂᕐᑖᕈᑎᖓ ᐊᑐᕐᓂᐊᑎᓪᓗᒍ ᑕᒪᖏᓐᓂ KRG-ᑯᑦ ᐃᓗᐊᓂ ᐊᒻᒪᓗ ᓯᓚᑖᓂ;   

 

3) ᓯᕗᓂᖃᓯᓂᕐᒥᓂᒃ ᕿᒥᕐᕈᓯᐊᕐᓂᐊᓗᓂ ᐊᑐᓂ ᐊᑭᑦᓴᒥᒃ ᐊᑦᔨᒌᑦᑎᓯᓗᓂ ᐊᒻᒪᓗ ᐱᔭᕇᕐᓂᐊᓗᓂ, ᓇᓪᓕᑳᕐᓂᒧᑦ 

ᑲᑎᒪᔨᐊᐲᑦ ᑲᑎᒪᓂᖓᑕ ᓯᕗᓂᐊᒍᑦ, ᐃᒻᒥᓂᕿᑦᓱᓂ ᑐᑭᓯᓂᐊᕈᑎᒥᓂᒃ ᐊᑐᓂ ᐊᑭᑦᓴᒥᒃ ᑎᑭᑎᑕᐅᓯᒪᔪᒥᒃ. 

  

38. ᐅᖃᔭᒪᖕᖏᓂᖅ – ᐃᓘᓐᓇᑎᒃ KRG-ᑯᓂ ᓂᕈᐊᕐᑕᐅᓯᒪᔪᑦ ᐊᖓᔪᕐᖃᐅᓂᕐᒧᑦ ᐱᐅᓕᒪᑦᓯᒋᐊᖃᕐᖁᑦ ᐅᖃᔭᒪᐅᑕᐅᖕᖏᓂᖓᓂᒃ 

ᑭᓇᐅᓂᖓᑕ ᓇᐅᑐᐃᓐᓇᐅᑉ ᓇᓪᓕᑳᕐᓂᒧᑦ ᑲᑎᒪᔨᐊᐲᑦ ᐃᓚᖓᑕ. 

 

ᓵᑉᑕ VII  

ᐊᑭᑦᓴᓂᒃ ᑐᑦᓯᕋᐅᑎᐅᑉ ᐊᓪᓚᓯᒪᔪᕐᑕᖏᑕ ᐊᑐᐃᓐᓇᐅᓂᖏᑦ  

39. ᐃᓄᓕᒫᓂᒃ ᑐᑦᓯᕋᐅᑎ ᐊᑭᑦᓴᓂᒃ – ᐊᓯᐊᓂᒃ ᐋᕐᕿᑕᐅᔪᖃᖕᖏᑐᐊᕐᐸᑦ ᐊᑐᕆᐊᓕᓐᓄᑦ ᐱᖁᔭᓄᑦ ᐅᕝᕙᓘᓐᓃᑦ ᐊᖏᖃᑎᖃᕈᑎᒧ 

ᑯᐯᒃᑯᑦ ᑲᕙᒪᖓᓂᒃ, ᐊᓪᓚᓯᒪᔪᐃᑦ ᐊᑦᑐᐊᔪᑦ ᓇᐅᓕᒫᒧᑦ ᐃᓄᓕᒫᓂᒃ ᐊᑭᑦᓴᓂᒃ ᑐᑦᓯᕋᐅᑎᒧᑦ ᐊᑐᐃᓐᓇᕈᑦᑕᐅᒋᐊᖃᕐᖁᑦ 

ᐊᑐᕐᓗᓂ SÉAO-ᓂᒃ ᐊᒻᒪᓗ ᓇᐅᑐᐃᓐᓇᖅ ᐃᓄᒃ ᐊᑭᑦᓴᒥᓂᒃ ᓄᐃᑦᓯᒍᒪᔪᖅ ᑭᐅᓗᓂ ᑌᒫᒃ ᑐᑦᓯᕋᐅᑎᒥᒃ ᐱᒋᐊᖃᕐᖁᖅ 

ᐊᑭᑦᓴᓂᒃ ᑐᑦᓯᕋᐅᑎᒧᑦ ᐊᓪᓚᖁᑎᓂᒃ ᐊᓯᐊᓂᐅᖏᑦᑐᖅ SÉAO-ᓂᒃ ᑭᓯᐊᓂ.  

 

40. ᐊᑭᑦᓴᓂᒃ ᑐᑦᓯᕋᐅᑎ ᐃᓚᐅᖁᔨᒍᑕᐅᔪᖅ – ᐊᓪᓚᓯᒪᔪᕐᑕᖏᑦ ᐊᑭᑦᓴᓂᒃ ᑐᑦᓯᕋᐅᑎᒧᑦ ᐃᓚᐅᖁᓇᕐᑐᑦ ᐃᓚᐅᖁᑦᓱᒋᑦ 

ᑎᑭᑎᑕᐅᓂᐊᕐᑐᑦ ᓇᓪᓕᑳᕐᑕᐅᓯᒪᔪᓄᑦ ᐱᖁᑎᑖᕐᕕᓄᑦ ᑭᒡᒐᑐᕐᑎ ᐊᐅᓚᑦᓯᒍᑎᓂᒃ ᐱᓇᓱᕝᕕᒧᑦ ᖃᕆᑕᐅᔭᒃᑯᑦ ᐊᓪᓚᑖᕐᑎᓯᑎᓪᓗᒍ. 

 

ᓵᑉᑕ VII 

ᑐᓴᐅᒪᑲᑦᑕᐅᑎᓂᖅ  

41. ᐱᔪᓐᓇᑎᑕᐅᔪᖅ ᑭᒡᒐᑐᕐᑎ – KRG-ᑯᑦ ᑭᒡᒐᕆᔭᖓᓂ ᓇᓗᓀᕐᑕᐅᔪᖅ ᐊᑭᑦᓴᓂᒃ ᑐᑦᓯᕋᐅᑎᐅᑉ ᐊᓪᓚᖁᑎᖏᓐᓂ ᑖᓐᓇᑑᕗᖅ 

ᐃᓄᒃ ᓄᑭᓕᑑᑦᓱᓂ ᑭᐅᒍᓐᓇᓂᕐᒥᒃ ᑕᓂᕿᐅᑎᓂᒃ ᓇᐅᓕᒫᓄᑦ ᐊᒻᒪᓗ ᐃᓘᓐᓇᖏᓐᓄᑦ ᐊᑭᑦᓴᓕᐅᕐᑐᓄᑦ.  

 

ᐊᑭᑦᓴᓂᒃ ᑐᑦᓯᕋᐅᑎᐅᑉ ᐊᓪᓚᖁᑎᖏᑦ ᐅᖃᕐᓯᒪᒋᐊᓖᑦ ᓇᐅᑐᐃᓐᓇᐅᑉ ᐊᐱᕐᓲᑎᐅᑉ, ᓂᓪᓕᕈᑎᑦᓴᐅᑉ, ᐅᕝᕙᓘᓐᓃᑦ ᑕᓂᕿᐅᑎᐅᑉ 

ᐅᖃᑦᓯᐊᓂᕐᓴᐅᖁᔨᓗᓂ ᐅᕝᕙᓘᓐᓃᑦ ᐋᕐᕿᒋᐊᖁᔨᓗᓂ ᐱᓯᒪᔫᑉ ᓇᐅᑐᐃᓐᓇᒥᒃ ᐊᑭᑦᓴᒥᓂᒃ ᓄᐃᑦᓯᖑᓱᑦᑐᒥᒃ ᐅᕝᕙᓘᓐᓃᑦ 

ᐱᖁᑎᑖᕐᕕᒥᒃ ᓄᐃᑕᐅᒋᐊᖃᕐᓂᖓᓂᒃ ᐊᓪᓚᓯᒪᔪᕐᑎᒍᑦ ᐅᖃᕐᑕᐅᔪᒧᑦ ᑭᒡᒐᑐᕐᑎᒧᑦ.  

 

42. ᐊᑐᕆᐊᖃᖕᖏᑐᖅ – ᓇᐅᓂᒃ ᐊᖓᔪᕐᖃᐅᓂᕐᒧᑦ ᓂᕈᐊᕐᑕᐅᒪᔪᓂᒃ ᐅᕝᕙᓘᓐᓃᑦ ᐱᓇᓱᑦᑎᓂᒃ ᑭᐅᔪᖃᕐᓂᐊᖏᑦᑐᖅ ᓇᐅᓕᒫᒥᒃ 

ᐊᐱᕐᓲᑎᒥᒃ ᐅᕝᕙᓘᓐᓃᑦ ᑕᓂᕿᐅᑎᒥᒃ ᐊᑦᑐᐊᔪᒥᒃ ᐊᑭᑦᓴᓂᒃ ᑐᑦᓯᕋᐅᑎᒧᑦ ᑕᒪᑐᒥᖓ ᑐᕌᕐᑎᓯᑐᐃᓐᓇᓗᓂ KRG-ᑯᑦ ᑭᒡᒐᖓᓄᑦ 

ᓇᓗᓀᕐᑕᐅᓯᒪᔪᒧᑦ ᐊᑭᑦᓴᓂᒃ ᑐᑦᓯᕋᐅᑎᐅᑉ ᐊᓪᓚᖁᑎᖏᓐᓂ.  

 

43. ᐅᖃᔭᒪᖕᖏᓂᖅ ᐊᒻᒪᓗ ᐃᑉᐱᒍᓱᓐᓂᖅ – ᐃᓘᓐᓇᑎᒃ KRG-ᑯᓂ ᓂᕈᐊᕐᑕᐅᒪᔪᑦ ᐊᖓᔪᕐᖃᐅᓂᕐᒧᑦ, ᐃᓂᓪᓚᖓᒍᑏᑦ ᐃᓗᐊᓂ 

ᓇᐅᑐᐃᓐᓇᒧᑦ ᐊᑭᑦᓴᓂᒃ ᑐᑦᓯᕋᐅᑎᒧᑦ ᐅᕝᕙᓘᓐᓃᑦ ᐱᓇᓱᑦᑎᓯᒍᑎᒥᒃ ᑐᓂᔨᒍᑎᒧᑦ, ᖃᓗᓗᒍ ᑕᒪᑐᒪ ᐱᓇᓱᑦᑕᐅᓂᖓᑕ ᓯᕗᓂᐊ 

ᑭᖑᓂᐊᓘᓐᓃᑦ, ᐊᑐᕐᓂᐊᑐᑦ ᐃᑉᐱᒍᓱᓐᓂᒥᒃ ᐊᒻᒪᓗ ᒪᑭᑕᑦᓯᓂᐊᕐᓱᑎᒃ, ᐱᕕᖃᕐᓂᓕᒫᖓᓄᑦ, ᐅᖃᔭᒪᒍᑎᖃᖕᖏᓂᕐᒥᒃ 

ᖃᐅᔨᒪᔭᑦᓴᓂᒃ ᖃᐅᔨᑎᑕᐅᒍᑎᒥᓂᒃ ᐊᑦᑐᐊᑎᓪᓗᒋᑦ ᑕᒪᒃᑯᓄᖓ ᐅᖃᕐᑕᐅᔪᓄᑦ ᐱᓇᓱᐊᕈᑎᓄᑦ.  

 

ᑌᒪᖕᖓᓕᒫᖅ ᐅᖃᕐᑌᓕᒋᐊᓖᑦ ᐊᑎᖏᓐᓂᒃ ᐊᑭᑦᓴᒥᒃ ᓄᐃᑦᓯᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᖃᐅᔨᒪᓇᕐᑐᑦ ᐊᑭᑦᓴᓕᐅᕐᓯᒪᔪᑦ 

ᑭᓇᐅᓂᖏᓐᓂᒃ ᑖᒃᑯᐊ ᐊᑭᑦᓴᓕᐊᖑᔪᑦ ᐊᒻᒪᑕᐅᖕᖏᓂᓕᒫᖏᓐᓂ.  

 

44. ᐊᑭᒪᔫᑎᓂᖅ ᐊᑭᑦᓴᓕᐅᕐᑐᑎᒍᑦ – ᓇᐅᑐᐃᓐᓇᖅ ᐊᓂᑦᓯᒍᑎ ᖃᐅᔨᒪᔭᑦᓴᓂᒃ ᐊᑭᑦᓴᒥᒃ ᓄᐃᑦᓯᑐᐃᓐᓇᕆᐊᓕᓐᓄᑦ ᐅᕝᕙᓘᓐᓃᑦ 

ᓱᕐᖁᐃᑐᓄᑦ ᐊᑭᑦᓴᓕᐅᕐᑐᓄᑦ ᑲᔪᓯᑎᑕᐅᒋᐊᖃᕐᖁᖅ ᐱᐅᓯᖃᕈᑕᐅᓗᓂ ᐱᐅᓕᑦᓯᓚᖓᔪᒥᒃ ᐱᑦᓯᐊᓂᕐᒥᒃ ᐃᓘᓐᓇᖏᓐᓂᒃ 

ᐊᑭᑦᓴᓕᐅᕐᑐᓂᒃ.  

  

45. ᐃᓱᕐᕆᓂᕐᓴᐅᒍᑏᑦ ᐱᑕᖃᕆᐊᖃᖕᖏᑐᑦ – ᓇᐅᒥᒃ ᐊᑭᓕᑦᓴᓕᐅᕐᑐᒥᒃ, ᐱᖁᑎᑖᕐᕕᒥᒃ, ᐅᕝᕙᓘᓐᓃᑦ ᓂᐅᕕᕐᑎᒥᒃ 

ᒪᓂᔨᔪᖃᕐᓂᐊᖏᑦᑐᖅ, ᖃᓄᓕᒫᖅ ᑐᓂᕐᕈᓯᕐᑐᖃᕐᓂᐊᖏᑦᑐᖅ, ᐊᑭᓖᔪᖃᕐᓂᐊᖏᑦᑐᖅ, ᐁᑦᑑᓰᔪᖃᕐᓂᐊᖏᑦᑐᖅ, 

ᑮᓇᐅᔭᕐᑖᑎᑦᓯᔪᖃᕐᓂᐊᖏᑦᑐᖅ, ᐅᕝᕙᓘᓐᓃᑦ ᒪᓂᔨᔪᖃᕐᓂᐊᖏᑦᑐᖅ ᖃᓄᓕᒫᖅ ᐊᓯᐊᒍᑦ ᐃᓱᕐᕆᓂᕐᓴᐅᒍᑎᒥᒃ KRG-ᑯᓂ 

ᐊᖓᔪᕐᖃᐅᓂᕐᒧᑦ ᓂᕈᐊᕐᑕᐅᒪᔪᒧᑦ, ᓯᓚᑎᐊᓂᒃ ᐃᓚᐅᔪᒧᑦ ᓇᓪᓕᑳᕐᓂᒧᑦ ᑲᑎᒪᔨᐊᐱᓐᓂ ᐅᕝᕙᓘᓐᓃᑦ ᓇᐅᑐᐃᓐᓇᒧᑦ ᐃᓄᒻᒧᑦ 

ᐃᓚᐅᔪᒧᑦ ᐊᑐᐃᓐᓇᕈᑦᑎᕆᓂᕐᒥ ᑲᔪᓯᕕᖃᕈᑎᓂᒃ ᐊᑭᑦᓴᓂᒃ ᑐᑦᓯᕋᐅᑎᖃᕐᓂᐅᑉ ᐱᓇᓱᑦᑕᐅᓂᖓᓂᒃ. 

 

ᓵᑉᑕ IX  

ᓱᓕᓂᕋᐅᑎ ᐊᒻᒪᓗ ᐃᓚᐅᒍᓐᓇᑎᑕᐅᓂᖅ  

46. ᓱᓕᓂᕋᐅᑎ – ᓇᐅᑐᐃᓐᓇᒥ ᐊᑭᑦᓴᓕᐅᕈᑎᒥ KRG-ᑯᓄᑦ ᓄᐃᑕᐅᔪᒥ ᐊᑭᑦᓴᓕᐅᕐᑐᒥᒃ ᑖᓐᓇ ᑭᖑᓪᓕᖅ ᓱᓕᓂᕃᓂᐊᕐᑐᖅ 

ᐅᖃᐅᓯᐅᔪᓂᒃ, ᓄᐃᒍᑎᖃᕐᑎᓗᒋᑦ ᐊᓪᓚᕕᑦᓴᒥᒃ ᐊᑭᑦᓴᓂᒃ ᑐᑦᓯᕋᐅᑎᐅᑉ ᐊᑐᕆᐊᖃᕐᑎᑕᖓᓂᒃ: 

 

1) ᐋᕐᕿᓱᐃᓯᒪᓂᕐᒥᓂᒃ ᐊᑭᑦᓴᒥᓂᒃ ᐃᑲᔪᖕᖏᓱᕐᑐᑎᖃᕋᓂ ᐊᒻᒪᓗ ᒪᑭᑦᓯᓚᐅᕐᓯᒪᒐᓂ ᖃᓄᑐᐃᓐᓇᖅ ᐊᖏᖃᑎᖃᕈᑎᒥᒃ 

ᐅᕝᕙᓘᓐᓃᑦ ᐋᕐᕿᓲᑎᒍᑎᒥᒃ ᐁᑉᐸᖃᕐᓗᓂ ᓇᐅᑐᐃᓐᓇᒥᒃ ᐊᓯᒥᓂᒃ ᐊᑭᑦᓴᓕᐅᕐᑐᒥᒃ ᐅᕝᕙᓘᓐᓃᑦ ᐱᓕᐅᑎᖃᑕᐅᔪᒥᒃ 

ᖃᓗᖕᖏᑕᑐᐊᕆᓗᒍ ᑭᖑᓂᑐᖃᖓᓂ ᐱᓇᓱᑦᑎᓯᒍᑎᐊᐱᒻᒥᒃ ᐱᑎᑦᓯᑐᐃᓐᓇᕆᐊᖃᕋᔭᕐᓂᒥᒃ ᑕᒪᑐᒪ 

ᐱᕕᖃᕐᑎᑕᐅᕕᖏᓐᓂ ᒪᓕᓪᓗᓂ ᐊᑭᑦᓴᓂᒃ ᑐᑦᓯᕋᐅᑎᒥᒃ;   

 

2) ᐱᑕᖃᕐᓯᒪᖕᖏᓂᖓᓂᒃ, ᑐᕃᓐᓇᑐᒥᒃ ᑐᕃᓐᓇᖏᒃᑲᓗᐊᕐᐸᓗ ᐊᖏᖃᑎᖃᕐᓂᒥᒃ ᐅᕝᕙᓘᓐᓃᑦ ᐋᕐᕿᓲᑎᖃᑎᖃᕐᓂᒥᒃ 

ᐱᓕᐅᑎᖃᑕᐅᔪᒥᒃ ᐊᑦᑐᐊᑎᓪᓗᒍ ᐊᑭᓄᑦ, ᐊᑭᓕᐅᕐᓂᐅᑉ ᐱᕐᕈᑎᖏᓐᓄᑦ, ᐅᐊᕈᑎᖏᓐᓄᑦ ᐅᕝᕙᓘᓐᓃᑦ 

ᐋᕐᕿᓲᑎᖏᓐᓄᑦ ᒪᑭᑦᓯᒍᑎᒋᑦᓱᒋᑦ ᐊᑭᒥᓂᒃ, ᐅᕝᕙᓘᓐᓃᑦ ᐱᑦᔪᑎᖃᕐᓱᓂ ᑐᑭᑖᕐᓂᒥᒃ ᓄᐃᑦᓯᓚᖓᓗᓂ 

ᓄᐃᑦᓯᓂᐊᕋᓂᓘᓐᓃᑦ ᐊᑭᑦᓴᒥᒃ, ᐅᕝᕙᓘᓐᓃᑦ ᐱᑦᔪᑎᖃᕐᑎᓗᒍ ᓄᐃᑦᓯᓂᕐᒥᒃ ᐊᑭᑦᓴᒥᒃ ᓂᐳᕐᑎᓯᖕᖏᑐᒥᒃ 

ᐱᑕᖃᕆᐊᖃᕐᑎᓗᒋᑦ ᐅᖃᕐᑕᐅᔪᓂᒃ ᐊᑭᑦᓴᒥᒃ ᑐᑦᓯᕋᐅᑎᒧᑦ, ᐊᑭᓂᒃ ᓄᐃᑦᓯᒍᑕᐅᓯᒪᔪᑦ ᐊᒻᒪᑕᐅᓂᖓᓄᑦ 

ᑫᕙᓪᓚᒍᓯᐅᑉ ᓯᕗᓂᐊᓂ;  

 

3) ᐃᓂᓪᓚᕈᑎᖏᑦ ᐊᑭᓕᐅᕈᑎᒥ ᐃᓛᓃᕈᑎᒋᓗᒋᑦ ᐅᖃᕐᑕᐅᓯᒪᖕᖏᓂᖓᓂᒃ ᐅᕝᕙᓘᓐᓃᑦ ᐅᖃᕐᑕᐅᓂᐊᖕᖏᓂᖓᓂᒃ, 

ᑐᕃᓐᓇᐅᑎᒋᓗᒋᑦ ᑐᕃᓐᓇᖏᒃᑲᓗᐊᕈᓂᓗ ᓇᐅᑐᐃᓐᓇᒧᑦ ᐊᓯᐊᓄᑦ ᐊᑭᑦᓴᓕᐅᕐᑐᒧᑦ ᐊᑭᑦᓴᓂᒃ ᓄᐃᑦᓯᒍᑕᐅᔪᑦ 

ᐊᒻᒪᑕᐅᖕᖏᓂᓕᒫᖏᓐᓂ;  

4) ᑎᒍᓯᓂᐊᖕᖏᓂᕐᒥᓂᒃ ᐱᒍᑦᔭᐅᒍᑎᓂᒃ ᓇᐅᑐᐃᓐᓇᒧᑦ KRG-ᑯᓂ ᓂᕈᐊᕐᑕᐅᒪᑦᓱᓂ ᐊᖓᔪᕐᖄᒧᑦ, ᐅᕝᕙᓘᓐᓃᑦ 

ᓇᐅᑐᐃᓐᓇᒧᑦ ᐊᓯᐊᓄᑦ ᐃᓄᒻᒧᑦ ᐃᓚᐅᓯᒪᔪᒧᑦ ᐊᑐᐃᓐᓇᕈᑦᑎᕆᓂᕐᒥ ᐅᕝᕙᓘᓐᓃᑦ ᑲᒪᒋᐊᓪᓚᓂᕐᒥ ᐊᑭᑦᓴᓂᒃ 

ᑐᑦᓯᕋᐅᑎᒥᒃ ᐱᓇᓱᖁᓗᒍ ᑲᔪᓯᑎᑦᓯᓗᓂ ᐊᑭᑦᓴᓕᐅᕐᑑᑉ ᑲᔪᓯᑎᒋᐊᓕᖏᓐᓂᒃ ᐱᓇᓱᑦᑎᓯᒍᑎᐅᑉ ᐊᑖᒍᑦ 

ᑐᓂᒐᔭᕐᑐᓂᒃ ᐊᑭᑦᓴᓂᒃ ᑐᑦᓯᕋᐅᑎᖃᕐᓂᐅᑉ ᑭᖑᓂᖓᓂ; 

 

5) ᖃᓄᑐᐃᓐᓇᖅ ᓱᕐᕃᒋᐊᕐᑐᑦ ᐅᖃᕐᕕᖃᕈᑏᑦ ᑐᕌᖓᔪᑦ ᐱᓂᕐᒧᑦ ᐱᓇᓱᑦᑎᓯᒍᑎᒥᒃ, ᓇᓪᓕᐊᖑᑦᓴᓂᐊᕐᐸᑕ, 

ᐊᑐᕐᓯᒪᒋᐊᖏᓐᓂᒃ ᒪᓕᒍᑕᐅᑦᓱᑎᒃ ᐊᔭᐅᕐᑐᓂᒃᑯᑦ ᐱᖕᖏᓯᕐᑐᖏᓐᓂᒧᑦ ᐊᒻᒪᓗ ᐱᑦᓯᐊᕈᑎᖃᕐᓂᒧᑦ ᐱᖁᔭᒥᒃ (CQLR, 

ᓵᑉᑕ T 11.011) ᐊᒻᒪᓗ ᒪᓕᒐᕐᒥᒃ ᐱᓂᐊᕐᓂᖏᓐᓄᑦ ᐊᔭᐅᕐᑎᐅᔪᑦ ᐊᒻᒪᓗ ᐅᖃᖃᑎᖃᕐᓯᒪᖕᖏᓂᕐᒥᓂᒃ 

ᓯᓚᑖᒎᕐᑎᓗᒍ ᐃᓂᓪᓚᕈᑕᐅᓯᒪᔪᓄᑦ ᐊᑭᑦᓴᓂᒃ ᑐᑦᓯᕋᐅᑎᒧᑦ;  

 

6) ᓇᓪᓕᒐᓗᐊᖓ ᐊᑭᑦᓴᓕᐅᕐᑐᖅ, ᓇᐅᓘᓐᓃᑦ ᑲᒪᔨᒻᒪᕆᖓ, ᐱᓇᓱᑦᑎᖓ ᐅᕝᕙᓘᓐᓃᑦ ᐃᓄᐃᑦ ᖃᑕᖕᖑᑎᖏᑦ 

ᐊᑐᕐᓯᒪᖕᖏᒋᐊᖏᑦ ᐃᓕᕋᓱᐊᑎᑦᓯᒍᑎᓂᒃ, ᓱᑎᑦᓯᒍᓐᓇᓂᕐᒥᓂᒃ ᓂᐅᕐᕈᓯᕐᓂᒥᒃ ᐅᕝᕙᓘᓐᓃᑦ ᐅᐃᕖᒍᑎᒥᒃ, 

ᐊᑦᑐᐊᑎᓪᓗᒍ ᐊᑭᑦᓴᓂᒃ ᑐᑦᓯᕋᐅᑎᒧᑦ;   

 

7) ᖃᓗᖕᖏᑕᑐᐊᕆᓗᒍ KRG-ᑯᑦ ᑭᒡᒐᖓᑦ ᓇᓗᓀᕐᑕᐅᔪᖅ ᐊᑭᑦᓴᓂᒃ ᑐᑦᓯᕋᐅᑎᐅᑉ ᐊᓪᓚᖁᑎᖏᓐᓂ, ᓇᓪᓕᒐᓗᐊᖓ 

ᐊᑭᑦᓴᓕᐅᕐᑐᖅ, ᓇᐅᓘᓐᓃᑦ ᑲᒪᔨᒻᒪᕆᖓ, ᐱᓇᓱᑦᑎᖓ ᐅᕝᕙᓘᓐᓃᑦ ᐃᓄᐃᑦ ᖃᖓᑕᖕᖑᑎᖏᑦ 

ᐅᖃᖃᑎᖃᕐᓯᒪᖕᖏᒋᐊᖓ ᐅᕝᕙᓘᓐᓃᑦ ᐅᖃᑎᖃᕋᓱᐊᕐᓯᒪᖕᖏᒋᐊᖓ ᓇᐅᑐᐃᓐᓇᒥᒃ ᐃᓄᒻᒥᒃ ᐃᓚᐅᔪᒥᒃ 

ᐱᓇᓱᑦᑎᓯᒍᑎᐅᑉ ᑐᓂᓂᖓᑕ ᐱᓇᓱᑦᑕᐅᓂᖓᓄᑦ ᐅᕝᕙᓘᓐᓃᑦ ᓇᓪᓕᐊᖑᑦᓴᓂᐊᕐᐸᑦ, ᐃᓚᐅᔪᒥᒃ ᓇᓪᓕᑳᕐᓂᒧᑦ 

ᑲᑎᒪᔨᐊᐱᓐᓂ, ᐱᑦᔪᑎᖃᕐᓱᓂ ᓱᑎᑦᓯᒋᐊᕐᓂᒥᒃ ᐊᑦᑐᐊᑎᓪᓗᒍ ᐊᑭᑦᓴᓂᒃ ᑐᑦᓯᕋᐅᑎᒧᑦ.  

 

47. ᐊᑭᑦᓴᐅᑉ ᐃᒋᑕᐅᓂᖓ – ᐊᑭᑦᓴᓂᒃ ᑐᑦᓯᕋᐅᑎᐅᑉ ᐊᓪᓚᖁᑎᖏᑦ ᐅᖃᕐᓯᒪᒋᐊᓖᑦ ᑲᔪᓯᖕᖏᓂᐅᑉ ᓄᐃᑦᓯᓂᕐᒥᒃ ᓱᓕᓂᕃᒍᑎᒥᒃ 

ᒪᓕᓪᓗᓂ ᑖᑦᓱᒥᖓ ᓵᑉᑕᒥᒃ, ᐊᓪᓚᒌᕐᓯᒪᑦᓯᐊᑎᓪᓗᒍ ᐊᑎᓕᐅᕐᕕᐅᓯᒪᓗᓂᓗ, ᑭᖑᓂᖃᓚᖓᓂᖓᓂᒃ ᐊᑭᑦᓴᓕᐅᕈᑎᐅᑉ 

ᐃᒋᑕᐅᓂᖓᓂᒃ. 

 

ᑌᒣᒐᓗᐊᕐᑎᓗᒍ, ᓱᓕᓂᕃᒍᑎ ᓄᐃᑕᐅᓐᓂᖏᑦᑐᖅ ᐃᓛᓃᕈᑕᐅᒐᓂ ᑐᓂᒍᓐᓇᓂᐊᕐᑐᖅ KRG-ᑯᓄᑦ ᐊᑭᑦᓴᓂᒃ ᐊᒻᒣᓯᒪᓕᕐᐸᑕ 

ᑕᒪᑐᒥᖓ ᑐᑦᓯᕋᐅᑎᖃᓚᐅᕐᑎᓗᒍ.  

48. ᐱᓇᓱᑦᑎᓯᒍᑎᐅᑉ ᐊᒧᕕᐅᓂᖓ – ᐊᑭᑦᓴᓂᒃ ᑐᑦᓯᕋᐅᑎᐅᑉ ᐊᓪᓚᖁᑎᖏᑦ ᐅᖃᕐᓯᒪᒋᐊᓖᑦ ᐃᒫᒃ ᖃᐅᔨᔪᖃᕐᐸᑦ ᓱᓕᖕᖏᑐᒥᒃ 

ᐅᕝᕙᓘᓐᓃᑦ ᑐᑭᓯᓂᕐᓗᓇᕐᑐᒥᒃ ᐅᖃᕈᑎᒥᒃ ᓱᓕᓂᕃᒍᑎᒥ ᓄᐃᑕᐅᔪᒥ ᒪᓕᒍᑕᐅᑦᓱᓂ ᑖᑦᓱᒥᖓ ᓵᑉᑕᒥᒃ ᑕᖏᖃᕐᑎᓯᓚᖓᒋᐊᖓ 

ᒪᓕᒐᒃᑰᖏᒍᑎᒥᒃ ᑐᕌᓚᕿᑎᑦᓯᒍᓐᓇᑐᒥᒃ ᐱᓇᓱᑦᑎᓯᒍᑎᐅᑉ ᐊᒧᕕᐅᓂᖓᓄᑦ. 

 

49. ᐃᓚᐅᒍᓐᓇᖏᑦᑐᑦ ᑎᒥᐅᔪᐃᑦ– KRG-ᑯᑦ ᑐᕐᖁᕕᖃᕐᓂᐊᖏᑦᑐᑦ ᐱᓇᓱᑦᑎᓯᒍᑎᒧᑦ, ᐱᓇᓱᑦᑎᓯᒍᑎᐅᒐᓗᐊᕐᐸᑦ ᑕᒣᓐᓄᑦ 

ᐊᖏᖃᑎᒌᒍᑕᐅᓯᒪᓗᓂ, ᐁᐸᖃᕐᓗᓂ ᐃᓄᒻᒥᒃ ᐊᓪᓚᑕᐅᒪᔪᒥᒃ ᑎᒥᐅᔪᐃᑦ ᐃᓚᐅᒍᓐᓇᖏᑦᑐᑦ ᐃᓄᓕᒫᓅᓕᖓᔪᓄᑦ 

ᐱᓇᓱᑦᑎᓯᒍᑎᓄᑦ ᐊᓪᓚᑕᐅᒪᕕᖓᓂ (RENA).  

 

KRG-ᑯᑦ ᐃᒋᑦᓯᓂᐊᕐᑐᑦ ᓇᐅᑐᐃᓐᓇᒥᒃ ᐊᑭᑦᓴᓕᐅᕈᑎᒥᒃ ᐅᕝᕙᓘᓐᓃᑦ ᒪᓂᔨᒍᑎᒥᒃ ᐱᔭᐅᔪᒥᒃ ᑌᒣᑦᑐᒥᒃ ᐃᓄᒻᒥᒃ. 

 

ᓵᑉᑕ X  

ᐱᓇᓱᑦᑎᓯᒍᑎᐅᑉ ᐋᕐᕿᒋᐊᕐᑕᐅᓂᖓ 

50. ᑐᑭᖓ – ᐱᓇᓱᑦᑎᓯᒍᑎ ᐋᕐᕿᒋᐊᕐᑕᐅᒍᓐᓇᐳᖅ ᐋᕐᕿᒋᐊᕈᑎᖓ ᐃᓱᐊᖁᑕᐅᑐᐊᕐᐸᑦ ᑭᓯᐊᓂ ᐱᓇᓱᑦᑎᓯᒍᑎᒧᑦ ᐊᒻᒪᓗ 

ᓱᕐᕃᖏᑐᐊᕐᐸᑦ ᓱᓇᓕᕆᓂᖓᓂᒃ.  

 

51. ᐱᓇᓱᑦᑎᓯᒍᑎ ᐊᑭᓕᒃ $20,000-ᓂᒃ ᐃᑭᓐᓂᓴᓂᓪᓘᓃᑦ – ᓇᐅᒥᒃ ᐱᓇᓱᑦᑎᓯᒍᑎᒥᒃ ᑐᓂᓯᒪᔪᒥᒃ ᑕᒣᓐᓄᑦ 

ᐊᖏᖃᑎᒌᒍᑕᐅᑎᓪᓗᒍ ᐋᕐᕿᒋᐊᕐᑐᖃᕈᓐᓇᖏᑦᑐᖅ ᐱᐅᓯᖃᑐᐊᕐᐸᑦ ᑲᑎᓕᒫᕐᓗᒋᑦ ᑮᓇᐅᔭᕐᑐᕈᑕᐅᔪᓂᒃ ᖄᖏᐅᑎᑎᑦᓯᔪᒥᒃ 

$20,000-ᓂᒃ ᐃᓚᖓᓂᒃ 358.1-ᒥᒃ ᐱᖁᔭᒥ ᐱᑦᔪᑎᓕᒻᒥ ᑕᕐᕋᒥ ᓄᓇᓕᓐᓂᒃ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ 

ᐊᑐᕆᐊᖃᓯᑎᑦᓯᓗᓂ ᐱᑦᔪᑎᖃᕐᑎᓗᒍ ᑌᑦᓱᒥᖓ ᐋᕐᕿᒋᐊᕐᓂᒥᒃ.  

  

52. ᐱᓇᓱᑦᑎᓯᒍᑎ ᐊᑭᓕᒃ $100,000 ᐊᑖᓄᑦ – ᓇᐅᒥᒃ ᐱᓇᓱᑦᑎᓯᒍᑎᒥᒃ ᑐᓂᓯᒪᔪᒥᒃ ᑕᒣᓐᓄᑦ ᐊᖏᖃᑎᒌᒍᑕᐅᑎᓪᓗᒍ 

ᐅᕝᕙᓘᓐᓃᑦ ᐊᑭᑦᓴᓂᒃ ᑐᑦᓯᕋᐅᑎᐅᑉ ᑭᖑᓂᖓᓂ ᑐᓂᓯᒪᔪᒥᒃ ᐋᕐᕿᒋᐊᕐᑐᖃᕈᓐᓇᖏᑦᑐᖅ ᐱᐅᓯᖃᑐᐊᕐᐸᑦ ᑲᑎᓕᒫᕐᓗᒋᑦ 

ᑮᓇᐅᔭᕐᑐᕈᑕᐅᔪᓂᒃ ᑎᑭᑎᑦᓯᓚᖓᔪᒥᒃ $100,000-ᓄᑦ ᐅᖓᑖᓄᓪᓘᓃᑦ ᐃᓚᖓᓂᒃ 358-ᒥᒃ ᐱᖁᔭᒥ ᐱᑦᔪᑎᓕᒻᒥ ᑕᕐᕋᒥ 



KRG-ᑯᑦ ᑲᑎᒪᔨᖏᑦᑕ ᒪᓕᒐᖓ 2024-__, ᒪᑉᐱᒐᖓ 10 

ᓄᓇᓕᓐᓂᒃ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ ᐊᑐᕆᐊᖃᓯᑎᑦᓯᓗᓂ ᑌᑦᓱᒧᖓ ᐱᓇᓱᑦᑎᓯᒍᑎᒧᑦ ᐱᑦᔪᑎᖃᕐᑎᓗᒍ 

ᑌᑦᓱᒥᖓ ᐋᕐᕿᒋᐊᕐᓂᒥᒃ.  

 

53. ᑐᑭᑖᕐᓂᒥᒃ-ᐋᕐᕿᓱᐃᒍᑏᑦ ᐊᓪᓚᖏᑦ – ᓇᐅᑐᐃᓐᓇᖅ ᑐᑦᓯᕋᐅᑎ ᐋᕐᕿᒋᐊᕈᑎᒥᒃ ᐱᓇᓱᑦᑎᒍᑎᒧᑦ ᐅᓄᕐᓯᐅᒥᑎᑦᓯᔪᖅ 

ᑲᑎᓕᒫᕐᓱᒋᑦ ᑮᓇᐅᔭᕐᑑᑎᓂᒃ ᖄᖏᐅᑎᑎᑦᓱᒋᑦ ᑎᓕᔭᐅᒪᒍᑎᖃᕐᓂᖓᓂᒃ ᑲᒪᔨᐅᑉ ᐅᕝᕙᓘᓐᓃᑦ ᑎᒥᐅᔫᑉ ᑖᑦᓱᒥᖓ 

ᑐᓂᔨᒋᐊᖕᖓᑑᑉ ᓴᐳᑦᔭᐅᒍᑎᖃᕆᐊᓕᒃ ᑐᑭᑖᕐᓂᒥᒃ-ᐋᕐᕿᓱᐃᒍᑏᑦ ᐊᓪᓚᖏᓐᓂᒃ ᐅᖃᕐᑎᓗᒋᑦ ᐱᑦᔪᑎᓂᒃ ᓱᓕᑎᑦᓯᔪᓂᒃ 

ᐋᕐᕿᒋᐊᕆᐊᖃᕐᓂᖓᓂᒃ ᐊᒻᒪᓗ ᑐᓂᓯᒪᒋᐊᖃᕐᓱᑎᒃ ᐊᐅᓚᑦᓯᔨᒧᑦ ᐅᕝᕙᓘᓐᓃᑦ ᑎᒥᐅᔪᒧᑦ ᑎᒍᒥᐊᕋᔭᕐᑐᒧᑦ ᑎᓕᔭᐅᒪᓂᕐᒥᒃ 

ᑐᓂᔨᒍᓐᓇᓗᓂ ᐱᓇᓱᑦᑎᓯᒍᑎᒥᒃ ᑕᑯᓐᓇᓗᓂ ᑲᑎᓕᒫᕐᓱᒋᑦ ᐋᕐᕿᒋᐊᕐᓯᒪᓕᕐᑐᓂᒃ ᑮᓇᐅᔭᕐᑑᑎᓂᒃ, ᑐᑭᑖᕐᑕᐅᖁᓗᒍ.  

 

54. ᑐᑭᑖᕐᓂᖅ – ᐋᕐᕿᒋᐊᕈᑎ ᐱᓇᓱᑦᑎᒍᑎᒧᑦ ᐱᕕᖃᕐᑎᑕᐅᓂᐊᕐᑐᖅ ᑐᑭᑖᕐᓂᖃᓚᐅᕐᑎᓗᒍ ᑭᓯᐊᓂ ᐊᑎᓕᐅᕐᕕᐅᓯᒪᔪᒥᒃ ᑲᒪᔨᒧᑦ 

ᑎᒍᒥᐊᕐᑐᒧᑦ ᑎᓕᔭᐅᒪᓂᕐᒥᒃ ᑐᓂᔨᒍᓐᓇᓗᓂ ᐱᓇᓱᑦᑎᓯᒍᑎᒥᒃ ᑕᑯᓐᓇᓗᓂ ᑲᑎᓕᒫᕐᓱᒋᑦ ᐋᕐᕿᒋᐊᕐᓯᒪᓕᕐᑐᓂᒃ ᑮᓇᐅᔭᕐᑑᑎᓂᒃ, 

ᐅᕝᕙᓘᓐᓃᑦ ᑐᑭᑖᕈᑎᒧᑦ ᐊᑐᓕᕐᑎᑕᐅᔪᒧᑦ ᐳᕐᑐᓂᕐᓴᓄᑦ ᑲᑎᒪᔨᓄᑦ ᐅᕝᕙᓘᓐᓃᑦ ᑲᑎᒪᔨᓄᑦ, ᑖᓐᓇ ᐃᓚᐅᑐᐊᕐᐸᑦ ᑎᒥᐅᔪᓄᑦ 

ᐊᐅᓚᑦᓯᒍᓐᓇᓂᓕᓐᓄᑦ ᑐᓂᔨᒍᓐᓇᓱᑎᒃ ᑌᑦᓱᒥᖓ ᐱᓇᓱᑦᑎᓯᒍᑎᒥᒃ, ᑕᑯᓐᓇᓗᓂ ᑲᑎᓕᒫᕐᓱᒋᑦ ᐋᕐᕿᒋᐊᕐᓯᒪᓕᕐᑐᓂᒃ 

ᑮᓇᐅᔭᕐᑑᑎᓂᒃ. 

 

ᓵᑉᑕ XII 

ᐹᕐᓯᖓᐅᑎᔪᑦ ᑯᒻᒪᓲᑎᖃᕈᑏᑦ  

55. ᐸᕐᓯᖓᐅᑎᔪᑦ ᑯᒻᒪᓲᑏᑦ – ᓇᐅᒥᒃ ᐃᓄᒻᒥᒃ ᐹᕐᓯᖓᐅᑎᔪᓂᒃ ᑯᒻᒪᓲᑎᓕᒻᒥᒃ ᐊᑦᑐᐊᑎᓪᓗᒋᑦ ᐱᓇᓱᑦᑎᓯᒍᑎᓄᑦ 

ᐃᓚᐅᔪᖃᕆᐊᖕᖏᑐᖅ, ᖃᓄᓕᒫᑦᓯᐊᖅ, ᐊᑐᐃᓐᓇᕈᑦᑎᕆᓂᕐᒧᑦ ᐅᕝᕙᓘᓐᓃᑦ ᑐᓂᔨᒍᑎᖃᕐᓂᒧᑦ ᐱᓇᓱᑦᑎᓯᒍᑎᒥᒃ ᐅᕝᕙᓘᓐᓃᑦ 

ᐃᑉᐱᒍᓱᑦᑎᐅᓂᕐᒧᑦ ᑕᒪᑐᒪ ᑲᔪᓯᑎᑕᐅᓂᖓᓂᒃ.   

 

ᑯᒻᒪᓲᑎᖃᕈᑎ ᐊᖓᔪᕐᖃᐅᓂᕐᒧᑦ ᓂᕈᐊᕐᑕᐅᒪᔫᑉ ᐅᕝᕙᓘᓐᓃᑦ ᓯᓚᑎᒥᒃ ᐱᓯᒪᔫᑉ ᐃᓚᐅᔫᑉ ᓇᓪᓕᑳᕐᓂᒧᑦ ᑲᑎᒪᔨᐊᐱᓐᓂ 

ᑎᒍᒥᐊᑐᐃᓐᓇᕆᐊᓕᖓ ᐃᓅᑦᓱᓂ ᐃᓚᐅᔫᓂᕐᒥᓄᑦ ᑎᒥᒥ ᑎᒥᖕᖑᑕᐅᓯᒪᔪᒥ ᐊᑐᕐᓱᒍ ᐃᓚᖓ 2 ᐱᖁᔭᒥ ᐱᑦᔪᑎᓕᒻᒥ 

ᒪᑭᕝᕕᐅᑉ ᑎᒥᖓᓂᒃ (CQLR, c. S-18.1), ᐅᕝᕙᓘᓐᓃᑦ ᓇᓪᓕᐊᓂ ᓄᓇᓖᑦ ᓄᓇᒥᒃ ᑎᒍᒥᐊᕐᑎᖏᑦᑕ ᑎᒥᖓᓂ ᐃᓱᒪᒋᔭᐅᔪᒥ 

ᐱᖁᔭᒥ ᐱᑦᔪᑎᓕᒻᒥ ᓄᓇᐅᑉ ᒪᓕᒐᖃᕈᑎᖏᓐᓂᒃ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᑕ ᓄᓇᖏᓐᓂ (CQLR, c. R‐13.1), 

ᐅᕝᕙᓘᓐᓃᑦ ᑖᒃᑯᐊ ᑎᒥᖁᑎᖏᑦᑕ ᓇᓪᓕᐊᓂ, ᐃᓱᒪᒋᔭᐅᓂᐊᖕᖏᑐᖅ ᑯᒻᒪᓲᑎᐅᑦᓱᓂ ᓄᐃᑦᓯᔪᕐᑎᑐᑦ ᐹᕐᓯᖓᐅᑎᔪᓂᒃ 

ᑯᒻᒪᓲᑎᓂᒃ ᑖᑦᓱᒪ ᓵᑉᑕᖓᑕ ᐱᑦᔪᑎᖏᑦ ᐃᓱᒪᒋᓗᒋᑦ, ᑌᓐᓇ ᐊᖓᔪᕐᖃᐅᓂᕐᒧᑦ ᓂᕈᐊᕐᑕᐅᒪᔪᖅ ᐅᕝᕙᓘᓐᓃᑦ ᓯᓚᑎᒥᒃ 

ᐱᓯᒪᔪᖅ ᐃᓚᐅᔪᖅ ᓇᓪᓕᑳᕐᓂᒧᑦ ᑲᑎᒪᔨᐊᐱᓐᓂ ᐊᖓᔪᕐᖃᐅᖏᑐᐊᕐᐸᑦ ᐅᕝᕙᓘᓐᓃᑦ ᑲᑎᒪᔨᐅᖕᖏᑐᐊᕐᐸᑦ ᑖᒃᑯᐊ ᑎᒥᐅᔪᑦ 

ᓇᓪᓕᐊᓂ.  

56. ᐅᖃᕆᐊᖃᕐᓂᖅ – ᓇᐅᑐᐃᓐᓇᖅ ᐃᓄᒃ ᐃᓚᐅᕕᓕᒃ ᐊᑐᐃᓐᓇᕈᑦᑎᕆᓂᕐᒥᒃ, ᑐᓂᔨᒍᑎᖃᕐᓂᒥᒃ ᐅᕝᕙᓘᓐᓃᑦ ᐃᑉᐱᒍᓱᑦᑎᐅᓂᕐᒥᒃ 

ᐱᓇᓱᑦᑎᓯᒍᑎᒥᒃ, ᐊᒻᒪᓗ ᓇᐅᑐᐃᓐᓀᑦ ᐊᒻᒪᓗ ᐃᓘᓐᓇᑎᒃ ᐃᓚᐅᔪᑦ ᓇᓪᓕᑳᕐᓂᒧᑦ ᑲᑎᒪᔨᐊᐱᓐᓂ ᐊᒻᒪᓗ ᐊᓪᓚᑎᖓᑦ, 

ᖃᐅᔨᑎᑦᓯᒋᐊᖃᕐᖁᑦ, ᑕᒐᑦᓴᐅᑎᒋᒃ, ᑐᑭᒧᐊᑦᑎᓯᔨᐅᑉ ᐃᑲᔪᕐᑎᖓᓂᒃ ᑲᒪᔪᒥᒃ ᐱᖁᑎᑖᕐᓂᒥᒃ ᐊᐅᓚᑦᓯᒍᑎᓂᒃ ᐱᓇᓱᕝᕕᒥ 

ᓇᐅᑐᐃᓐᓇᓂᒃ ᓱᓕᔪᓂᒃ ᐅᕝᕙᓘᓐᓃᑦ ᓄᐃᑐᐃᓐᓇᕆᐊᓕᓐᓂᒃ ᐹᕐᓯᖓᐅᑎᔪᓂᒃ ᑯᒻᒪᓲᑎᖃᕈᑎᒥᓂᒃ. 

 

ᐅᓪᓗᐃᑦ 10 ᐃᓗᐊᓂ ᐊᑭᑦᓴᓕᐅᕈᑏᑦ ᐊᒻᒪᑕᐅᓂᖓᑕ ᑭᖑᓂᐊᒍᑦ ᐅᕝᕙᓘᓐᓃᑦ ᐱᓇᓱᑦᑎᓯᒍᑎᐅᑉ ᑐᓂᓂᖓᑕ ᑭᖑᓂᐊᒍᑦ, 

ᐊᐅᓚᑦᓯᔩᑦ ᐃᓚᐅᓯᒪᔪᑦ ᐱᓇᓱᓐᓂᒧᑦ ᐅᕝᕙᓘᓐᓃᑦ ᐊᑐᐃᓐᓇᕈᑦᑎᕆᓂᕐᒧᑦ ᐊᑭᑦᓴᓂᒃ ᑐᑦᓯᕋᐅᑎᒥᒃ ᐅᕝᕙᓘᓐᓃᑦ ᑐᓂᔨᓂᕐᒧᑦ 

ᐱᓇᓱᑦᑎᓯᒍᑎᒥᒃ, ᐊᓪᓚᒋᐊᖃᕐᖁᑦ ᓄᐃᑦᓯᓗᑎᓪᓗ ᐅᖃᕈᑎᒥᒃ ᑐᑭᒧᐊᑦᑎᓯᔨᐅᑉ ᐃᑲᔪᕐᑎᖓᓄᑦ ᑲᒪᔪᒧᑦ ᐱᖁᑎᑖᕐᓂᒥᒃ 

ᐊᐅᓚᑦᓯᒍᑎᓂᒃ ᐱᓇᓱᕝᕕᒥ ᑐᕌᖓᑎᓪᓗᒍ ᐅᖃᕐᓂᒧᑦ ᐃᓚᖃᕐᓂᒥᓂᒃ ᐅᕝᕙᓘᓐᓃᑦ ᐱᓇᓱᖃᑎᖃᕐᓂᒥᓂᒃ ᐅᕝᕙᓘᓐᓃᑦ ᐱᓐᓇᑐᒥᒃ 

ᑯᒻᒪᓲᑎᖃᕐᓂᒥᓂᒃ, ᐱᑕᖃᕐᐸᑕ ᑕᒪᒃᑯᐊ ᑭᓯᐊᓂ, ᐊᑦᑐᐊᒍᑎᖃᑐᐊᕈᓂ ᑕᒪᒃᑯᓂᖓ ᐊᑭᑦᓴᓕᐅᕐᑐᒧᑦ.  

 

57. ᐊᑦᔨᐅᖏᑦᑐᓕᒍᑏᑦ – ᐃᓚᖓ 57 ᑌᒣᓕᒐᓗᐊᕐᑎᓗᒍ, ᐊᑦᔨᐅᖏᑦᑐᓂᒃ ᖃᓄᐃᓕᖓᓂᖃᕐᐸᑦ, ᑐᑭᒧᐊᑦᑎᓯᔨ ᐊᐅᓚᑦᓯᒍᑎᓂᒃ 

ᐱᓇᓱᕝᕕᒥ ᐊᒻᒪᓗ ᑐᑭᒧᐊᑦᑎᓯᔨ ᐱᖁᔭᓕᕆᓂᕐᒥᒃ, ᐃᓄᐃᑦ-ᐃᕐᖃᑐᐃᕕᒃᑰᕈᑎᖏᓐᓂᒃ ᐊᒻᒪᓗ ᑲᕙᒫᐱᓐᓂᒃ ᐊᐅᓚᑦᓯᓂᕐᒥᒃ 

ᑐᑭᑖᕈᓐᓇᑑᒃ ᓈᒻᒪᒪᖔᑦ ᐅᕝᕙᓗ ᓈᒻᒪᖏᒻᒪᖔᑦ ᐃᓄᒻᒥᒃ ᐊᑦᑐᐊᔭᐅᔪᒥᒃ ᓱᓕᔪᒧᑦ ᐅᕝᕙᓘᓐᓃᑦ ᓄᐃᑐᐃᓐᓇᕆᐊᓕᒻᒧᑦ 

ᐹᕐᓯᖓᐅᑎᔪᓂᒃ ᑯᒻᒪᓲᑎᖃᕐᓂᒧᑦ ᐃᓕᖓᑎᓪᓗᒍ ᑲᔪᓯᑎᑦᓯᓗᓂ ᐱᓇᓱᒋᐊᓕᖏᓐᓂᒃ ᐊᑦᑐᐊᔪᓂᒃ ᓇᐅᑐᐃᓐᓇᒧᑦ ᐃᓱᒪᒋᔭᐅᔪᒧᑦ 

ᐱᓇᓱᑦᑎᓯᒍᑎᑦᓴᒧᑦ, ᐊᒻᒪᓗ ᐊᑐᕆᐊᖃᓚᖓᔪᓂᒃ ᐋᕐᕿᓲᑎᓂᒃ ᑲᔪᓯᑎᑕᐅᒋᐊᓕᓐᓂᒃ, ᑲᒪᒍᑕᐅᔪᖅ ᑌᒣᒍᑕᐅᒋᐊᖃᕐᐸᑦ.  

 

58. ᐅᖃᕈᑎᒥᒃ ᓄᐃᑦᓯᖏᓐᓂᖅ – ᐱᑕᖃᕐᓂᑐᐃᓐᓇᖅ ᑲᓱᕐᓂᒥᒃ ᐊᑭᑦᓴᓕᐅᕐᑑᑉ ᐊᒻᒪᓗ KRG-ᑯᓂ ᐊᖓᔪᕐᖃᐅᓂᕐᒧᑦ ᓂᕈᐊᕐᑕᐅᒪᔫᑉ 

ᐊᑯᓐᓂᖓᓂ ᑌᒫᑐᐃᓐᓇᖅ ᐊᑭᑦᓴᓕᐅᕈᑎᒥᒃ ᐃᒋᑕᐅᓚᕿᑎᑦᓯᓂᐊᖕᖏᑐᖅ.  

 



KRG-ᑯᑦ ᑲᑎᒪᔨᖏᑦᑕ ᒪᓕᒐᖓ 2024-__, ᒪᑉᐱᒐᖓ 11 

KRG-ᑯᑦ ᑎᒍᒥᐊᖏᓐᓇᓚᖓᔪᑦ ᐱᔪᓐᓇᓂᕐᒥᒃ ᑲᔪᓯᑎᑦᓯᒍᓐᓇᓗᑎᒃ ᐋᕐᕿᕈᑎᑦᓴᒥᒃ, ᐱᕕᖃᕐᑎᑕᐅᔪᒥᒃ ᐱᖁᔭᓄᑦ, ᐃᓱᒪᒍᑎᒃ 

ᐹᕐᓯᖓᐅᑎᔪᓂᒃ ᑯᒻᒪᓲᑎᖃᕈᑕᐅᔪᑦ ᐱᐅᓯᖃᕐᓂᖓᓂᒃ ᐊᑐᕆᐊᖃᕐᑎᓯᔪᒥᒃ ᐱᓇᓱᑦᑎᓯᒍᑎᐅᑉ ᑐᓂᓂᖓᓂᒃ ᐊᓯᐊᓄᑦ 

ᐊᑭᑦᓴᓕᐅᕐᑐᒧᑦ. 

 

ᓵᑉᑕ XIII  

ᐊᔭᐅᕐᑐᓂᖅ  

59. ᐊᔭᐅᕐᑐᓂᖅ – ᓇᐅᑐᐃᓐᓇᖅ ᐃᓄᒃ ᐅᖃᖃᑎᓕᒃ KRG-ᑯᓂ ᐊᖓᔪᕐᖃᐅᓂᕐᒧᑦ ᓂᕈᐊᕐᑕᐅᒪᔪᒥᒃ, ᐅᖃᐅᓯᑐᐃᓐᓇᑯᑦ 

ᐊᓪᓚᓯᒪᔪᕐᑎᒍᓪᓘᓃᑦ, ᓱᕐᕃᒋᐊᕐᓗᓂ ᑐᑭᑖᕐᓂᒥᒃ ᐋᕐᕿᕆᐊᓕᒻᒥᒃ ᐊᑦᑐᐊᑎᓪᓗᒍ ᐱᓇᓱᑦᑎᓯᒍᑎᒧᑦ ᐅᕝᕙᓘᓐᓃᑦ ᐊᔭᐅᕐᑐᓂᕐᒥᒃ 

ᐱᓇᓱᐊᕐᓂᐅᑉ ᐃᓗᐊᒍᑦ ᒪᓕᓪᓗᒍ ᑕᒪᑐᒪ ᑐᑭᖓ ᐊᔭᐅᕐᑐᓂᒃᑯᑦ ᐱᖕᖏᓯᕐᑐᖏᓐᓂᒧᑦ ᐊᒻᒪᓗ ᐱᑦᓯᐊᕈᑎᖃᕐᓂᒧᑦ ᐱᖁᔭᒥ 

ᒪᓕᒋᐊᖃᕐᖁᖅ ᐋᕐᕿᑕᐅᔪᓂᒃ ᑖᑦᓱᒧᖓ ᐱᖁᔭᒧᑦ ᐊᒻᒪᓗ ᒪᓕᒐᕐᓂᒃ ᐊᑐᓕᕐᑎᑕᐅᓯᒪᔪᓂᑦ ᐅᖃᕐᑕᐅᔫᑉ ᐱᖁᔭᐅᑉ ᐊᑖᒍᑦ.  

 

60.  ᐅᖃᕈᑎ ᐊᑦᑐᐊᔪᖅ ᐊᔭᐅᕐᑐᓂᕐᒥᒃ ᐱᓇᓱᐊᕈᑎᓄᑦ – ᐊᑭᑦᓴᒥᒃ ᓄᐃᑦᓯᓂᕐᒧᑦ ᐊᑕᐅᑦᓯᑰᖃᑕᐅᑎᓪᓗᒍ, ᐊᑭᑦᓕᓴᓕᐅᕐᑐᖅ 

ᐃᓚᐅᑎᑦᓯᒋᐊᓕᒃ ᐅᖃᕈᑎᒥᒃ ᓇᓗᓀᕐᓯᐅᑎᒋᓗᒍ ᐊᔭᐅᕐᑐᕈᑎᓂᒃ ᐱᓇᓱᓐᓂᒥᒃ ᐊᑐᕐᑐᖃᕐᓯᒪᒻᒪᖔᑦ ᐱᓚᖓᓗᓂ 

ᐱᓇᓱᑦᑎᓯᒍᑎᒥᒃ ᐊᑭᑦᓴᓕᐅᕈᑎᖓᓂᒃ ᐊᒻᒪᓗ ᐅᖃᕐᑎᓗᒍ ᑕᒪᓐᓇ ᐊᔭᐅᕐᑐᓂᐅᓯᒪᔪᖅ ᐊᑐᕐᑕᐅᓯᒪᒻᒪᖔᑦ ᒪᓕᒍᑕᐅᑦᓱᓂ 

ᐊᔭᐅᕐᑐᓂᒃᑯᑦ ᐱᖕᖏᓯᕐᑐᖏᓐᓂᒧᑦ ᐊᒻᒪᓗ ᐱᑦᓯᐊᕈᑎᖃᕐᓂᒧᑦ ᐱᖁᔭᒥᒃ ᐊᒻᒪᓗ ᒪᓕᒐᕐᒥᒃ ᐱᓂᐊᕐᓂᖏᓐᓄᑦ ᐊᔭᐅᕐᑎᐅᔪᑦ.  

 

ᓵᑉᑕ XIV  

ᑲᔪᓯᓕᕐᑎᓯᓂᖅ ᐊᒻᒪᓗ ᑐᓴᕐᑎᓯᖃᑦᑕᓂᖅ 

61. ᑐᓴᕐᑎᓯᖃᑦᑕᓂᖅ – ᓇᐅᑐᐃᓐᓇᖅ KRG-ᑯᓂ ᐊᖓᔪᕐᖃᐅᓂᕐᒧᑦ ᓂᕈᐊᕐᑕᐅᒪᔪᖅ, ᓯᓚᑎᒥᒃ ᐱᓯᒪᑦᓱᓂ ᐃᓚᐅᔪᖅ ᓇᓪᓕᑳᕐᓂᒧᑦ 

ᑲᑎᒪᔨᐊᐱᓐᓂ, ᐊᑭᑦᓴᓕᐅᕐᑐᖅ ᐅᕝᕙᓘᓐᓃᑦ ᐱᖁᑎᑖᕐᕕᒃ, ᑕᑯᓐᓇᕈᓂ ᐅᕝᕙᓘᓐᓃᑦ ᖃᐅᔨᑎᑕᐅᒍᓂ ᐅᐃᕖᕐᕆᓯᐅᑎᒥᒃ, 

ᐃᑲᔪᕐᑎᒌᓐᓂᓗᓐᓂᒥᒃ ᐅᕝᕙᓘᓐᓃᑦ ᓈᒻᒪᖏᑦᑐᓕᓂᕐᒥᒃ ᐅᕝᕙᓘᓐᓃᑦ ᖃᓄᑐᐃᓐᓇᖅ ᖃᓄᐃᓕᖓᐅᑎᒥᒃ ᓄᐃᒍᑕᐅᒍᓐᓇᑐᒥᒃ 

ᐸᓯᑦᓯᓂᕐᒧᑦ ᐅᐃᕖᕐᕆᓯᐅᑎᖃᕆᐊᖓ, ᐃᑲᔪᕐᓂᓘᑎᔪᖃᕆᐊᖓ ᐅᕝᕙᓘᓐᓃᑦ ᓈᒻᒪᖏᑦᑐᓕᔪᖃᕆᐊᖓ ᑐᓴᕐᑕᐅᑎᑦᓯᒋᐊᓕᒃ 

ᑕᒪᑐᒥᖓ ᖃᓄᐃᓕᖓᐅᑕᐅᔪᒥᒃ ᐊᓪᓚᓯᒪᔪᕐᑎᒍᑦ ᖃᐅᔨᑎᑦᓯᓗᓂ ᑐᑭᒧᐊᑦᑎᓯᔨᒥᒃ ᐊᐅᓚᑦᓯᒍᑎᓂᒃ ᐱᓇᓱᕝᕕᒥ, ᑖᓐᓇ 

ᖃᓄᐃᓕᖓᓂᖅ ᑲᒪᒍᑕᐅᔪᖅ ᐊᑦᑐᐊᑐᐊᕐᐸᑦ ᑖᑦᓱᒧᖓ ᑭᖑᓪᓕᒧᑦ, ᑐᕌᕐᓗᓂ KRG-ᑯᑦ ᐃᓘᓐᓈᒍᑦ ᑐᑭᒧᐊᑦᑎᓯᔨᖓᓄᑦ.  

 

62. ᖃᐅᔨᒪᔭᐅᖕᖏᓂᖅ ᐊᒻᒪᓗ ᐅᖃᔭᒪᐅᑎᖃᖏᓂᖅ – ᑎᒍᓂᖏᑦ ᐊᒻᒪᓗ ᑲᒪᒋᔭᐅᓂᖏᑦ ᓇᐅᑐᐃᓐᓀᑦ ᑐᓴᕐᑎᓯᒍᑕᐅᔪᑦ ᑖᓐᓇ 

ᓵᑉᑕᖓ ᒪᓕᓪᓗᒍ ᓱᕐᖁᐃᕈᑕᐅᒋᐊᓖᑦ ᖃᐅᔨᒪᔭᐅᖕᖏᓂᖓᓂᒃ ᐃᓅᑉ ᐊᑦᑐᐊᔨᖓᑕ ᐊᒻᒪᓗ ᐅᖃᔭᒪᐅᑕᐅᖕᖏᓂᖏᓐᓂᒃ 

ᖃᐅᔨᒪᔭᑦᓭᑦ ᑐᓴᕐᑎᓯᒍᑕᐅᔪᑦ, ᑕᒪᑐᒪ ᐱᖁᔭᓂ ᐱᕕᖃᕐᑎᑕᐅᓂᖓᑕ ᐃᓱᐊᓄᑦ ᑎᑭᓪᓗᒍ. 

 

63. ᑲᒪᒋᐊᑦᓯᐊᓂᖅ – KRG-ᑯᑦ ᑲᑎᒪᔨᖏᑦ ᐳᕐᑐᓂᕐᓭᑦ ᑎᓕᔨᒍᓐᓇᑐᑦ ᓇᐅᑐᐃᓐᓇᒥᒃ ᐃᓄᒻᒥᒃ ᑲᒪᒋᐊᑦᓯᐊᖁᓗᒍ ᐅᕝᕙᓘᓐᓃᑦ 

ᕿᒥᕐᕈᖁᓗᒍ ᓇᐅᑐᐃᓐᓇᒥᒃ ᑐᑭᓯᓐᓇᕆᐊᓕᒻᒥᒃ ᐊᑦᑐᐊᔪᒥᒃ ᓇᐅᑐᐃᓐᓇᒧᑦ ᑐᓴᕐᑎᓯᒍᑕᐅᓯᒪᔪᒧᑦ ᑖᑦᓱᒪ ᓵᑉᑕᐅᑉ ᐊᑖᒍᑦ. 

 

ᓵᑉᑕ XV  

ᐃᓂᕐᑎᕆᐅᑏᑦ  

64. ᑲᒪᔨᒻᒪᕆᒃ – ᓇᐅᑐᐃᓐᓇᖅ ᑲᒪᔨᒻᒪᕆᒃ ᓯᖁᒥᑦᓯᔪᖅ ᑖᑦᓱᒥᖓ ᒪᓕᒐᕐᒥᒃ ᐊᑐᕐᕕᐅᒍᓐᓇᐳᖅ ᐃᓂᕐᑎᕆᐅᑎᓄᑦ KRG-ᑯᑦ 

ᓇᓗᓀᕐᑕᖏᓐᓄᑦ, ᑖᒃᑯᐊᓗ ᐊᑐᕈᓐᓇᕆᕗᑦ ᓇᐅᑐᐃᓐᓇᒥᒃ ᓈᒻᒪᓈᕐᑐᒥᒃ ᐋᕐᕿᓲᑎᒥᒃ ᓄᕐᖃᑎᑦᓯᓚᖓᓗᑎᒃ 

ᐃᓂᕐᑎᕆᐅᑎᖃᕐᓗᑎᓪᓗ ᑌᑦᓱᒥᖓ ᓯᖁᒥᑦᓯᒍᑎᒥᒃ ᒪᓕᓪᓗᓂ ᓇᐅᑐᐃᓐᓇᓂᒃ ᐊᒻᒪᓗ ᐃᓘᓐᓀᓂᒃ ᐊᑐᕐᑐᓴᓂᒃ ᐱᖁᔭᓂᒃ, 

ᐊᑕᖏᕐᑐᓄᑦ ᐊᖏᖃᑎᒌᒍᑎᓂᒃ ᐅᕝᕙᓘᓐᓃᑦ ᓇᐅᑐᐃᓐᓇᓂᒃ ᐱᓇᓱᓐᓂᒧᑦ-ᐃᓂᖓᔪᓂᒃ ᐊᖏᖃᑎᒌᒍᑎᓂᒃ ᒪᑭᑦᓯᒍᑕᐅᓯᒪᔪᓂᒃ 

ᐊᑐᕐᑐᓴᓂᒃ ᐱᓇᓱᓐᓂᐅᑉ ᐃᓂᓪᓚᐅᑎᖏᓐᓂᒃ. 

 

65. ᓯᓚᑎᒥᒃ ᐱᓯᒪᔪᖅ ᐃᓚᐅᔪᖅ ᓇᓪᓕᑳᕐᓂᒧᑦ ᑲᑎᒪᔨᐊᐱᓐᓂ – ᓇᐅᑐᐃᓐᓇᖅ ᓯᓚᑎᒥᒃ ᐱᓯᒪᑦᓱᓂ ᐃᓚᐅᔪᖅ ᓇᓪᓕᑳᕐᓂᒧᑦ 

ᑲᑎᒪᔨᐊᐱᓐᓂ ᓯᖁᒥᑦᓯᒍᓂ ᑖᑦᓱᒥᖓ ᒪᓕᒐᕐᒥᒃ ᓵᑕᑦᓴᐅᓂᐊᕐᑐᖅ KRG-ᑯᓄᑦ ᑖᒃᑯᐊᓗ ᑭᖑᓂᖓᓂ ᑎᒍᓯᒍᓐᓇᓂᐊᕐᓱᑎᒃ 

ᖃᓄᑐᐃᓐᓇᖅ ᐱᖁᔭᑎᒍᑦ ᐊᑐᕈᓐᓇᑕᒥᓂᒃ ᐱᒍᑎᒋᓚᖓᓗᒍ ᓴᑐᕐᑎᓯᕕᐅᓂᕐᒥᒃ ᓇᐅᑐᐃᓐᓇᓄᑦ ᐊᓯᐅᔪᓄᑦ ᐅᕝᕙᓘᓐᓃᑦ 

ᓱᒃᑯᕈᑕᐅᔪᓄᑦ ᑭᖑᓂᐅᑦᓱᑎᒃ ᑕᒪᑐᒧᖓ ᓯᖁᒥᑦᓯᒍᑎᒧᑦ.  

 

ᑖᓐᓇ ᐃᓚᐅᔪᖅ ᐅᖃᕐᑕᐅᒍᓐᓇᒥᔪᖅ ᐃᓚᐅᒍᓐᓇᖏᑦᑐᓕᐊᖑᓗᓂ ᐃᑦᓯᕙᖃᑕᐅᓂᕐᒧᑦ ᓇᐅᑐᐃᓐᓇᓂ ᓇᓪᓕᑳᕐᓂᒧᑦ ᑲᑎᒪᔨᐊᐱᓐᓂ 

ᐊᑯᓂᕆᓂᖃᕐᑎᓗᒍ ᓇᓗᓀᕐᑕᐅᔪᒥᒃ KRG-ᑯᓄᑦ. 

66. ᐱᖁᑎᑖᕐᕕᒃ – ᓇᐅᑐᐃᓐᓇᖅ ᐱᖁᑎᑖᕐᕕᒃ ᐅᕝᕙᓘᓐᓃᑦ ᐃᓄᒃ ᐱᒍᑦᔨᐅᑎᒥᓂᒃ ᑎᒍᒥᐊᕐᑕᐅᔨᐊᓕᒃ KRG-ᑯᓄᑦ ᐊᒻᒪᓗ 

ᓯᖁᒥᑦᓯᔪᖅ ᑖᑦᓱᒥᖓ ᒪᓕᒐᕐᒥᒃ ᐃᓱᒪᒋᔭᐅᕗᖅ ᓱᓕᑎᑦᓯᖏᑦᑑᑎᓪᓗᒍ ᐱᓇᓱᑦᑎᑕᐅᒍᑎᖓᑕ ᐃᓂᓪᓚᖓᐅᑎᖏᓐᓂᒃ ᐊᒻᒪᓗ 

ᑖᓐᓇ ᐱᓇᓱᑦᑎᓯᒍᑎ ᑕᒉᓐᓇᖅ ᐊᑐᖕᖏᑐᓕᐊᖑᒍᓐᓇᐳᖅ ᐱᑕᖃᕐᑎᓇᒍ ᖃᓄᓕᒫᖅ ᓴᑐᕈᑎᒥᒃ ᐅᕝᕙᓘᓐᓃᑦ ᐊᑦᑐᑕᐅᖕᖏᒍᑎᒥᒃ, 

ᐃᓚᐅᑎᓪᓗᒍ ᒪᓂᓂᖓᓄᑦ ᐊᓯᐊᒍᑦ ᑲᐅᑦᑕᐅᒍᑎᓄᑦ ᐊᒻᒪᓗ ᑭᖑᓂᕐᓄᑦ ᐱᕕᓕᐅᕐᑕᐅᓯᒪᔪᓄᑦ ᐱᓇᓱᑦᑎᓯᒍᑎᐅᑉ ᐃᓗᐊᓂ, 

ᓇᓪᓕᐊᖑᑦᓴᓂᐊᕐᐸᑕ, ᐊᒻᒪᓗ ᑐᑦᓯᕋᕐᕕᐅᓂᕐᒧᑦ ᓱᒃᑯᕈᑎᓂᒃ KRG-ᑯᓄᑦ. 

 

67. ᑐᑭᑖᕐᓂᖅ – ᑐᑭᑖᕐᓂᓕᒫᑦ ᐊᑦᑐᐊᔪᑦ ᐃᓂᕐᑎᕆᐅᑎᓄᑦ ᑖᑦᓱᒪ ᓵᑉᑕᐅᑉ ᐃᓗᐊᓂ ᐋᕐᕿᑕᐅᕗᑦ ᐳᕐᑐᓂᕐᓴᓄᑦ ᑲᑎᒪᔨᓄᑦ.  

 

ᓵᑉᑕ XVI  

ᐋᕐᕿᓯᒪᐅᑏᑦ ᑭᖑᓪᓕᐹᑦ  

68. ᐱᕐᕈᓯᓕᐊᕆᒪᔪᑦ ᐊᒻᒪᓗ ᑐᑭᒧᐊᒍᑏᑦ – ᑲᑎᒪᔩᑦ ᒪᑭᑦᓯᒍᓐᓇᐳᑦ ᓇᐅᑐᐃᓐᓇᒥᒃ ᐱᕐᕈᓯᑦᓴᒥᒃ ᐅᕝᕙᓘᓐᓃᑦ ᑐᑭᒧᐊᑦᑎᓯᒍᑎᒥᒃ 

ᐱᐊᓚᔪᒥᒃ ᐊᑐᕐᑎᓯᒍᑎᒋᓗᒍ ᑖᑦᓱᒥᖓ ᒪᓕᒐᕐᒥᒃ ᐊᒻᒪᓗ ᑐᕌᕐᑕᖏᓐᓂᒃ ᐱᒍᑎᒋᓂᐊᕐᓗᒍ. 

 

69. ᐊᑐᓯᓂᖓ – ᑖᓐᓇ ᒪᓕᒐᖅ ᐊᑐᓯᓚᖓᔪᖅ ᐊᖏᕐᑕᐅᓂᖓᑕ ᐅᓪᓗᖓᓂ ᐱᖁᔦᑦ ᒪᓕᓪᓗᒋᑦ. 


